
Ум сӑмах вырӑнне

"Кӗмӗл тумлӑ ҫар" сӑвӑлла трагеди -  философил- 
ле тарӑн шухӑшлӑ хайлав. Ана ай-хай тиркевлӗ куҫпа 
пӑхса хакласан та вӑл чӑн-чӑн трагеди жанрӗн лулса 
ҫитнӗ тӗслӗхӗ теме лулать. Ахальтен мар льесӑна Ҫам- 
рӑксен театрӗ чӑваш драматурги ҫӗнелӗвӗн пирвайхи 
чӗкеҫӗ вырӑнне йышӑнса пысӑкхавхаланупа сцена ҫине 
кӑларчӗ. Ана лартнӑ чух Станислав Васильев тапантлӑ 
режиссер хӑйӗн шыравӗсем драматург шухӑшӗсемпе 
пӗр кӗвзе килнине тарӑннӑн туйса ӗҫлени сисӗнчӗ. Вӑй- 
лӑ драматургисӗр саманала тан утакан театр пулма 
пултараймасть-ҫке-ха.

Трагеди жанрӗн тӗл шӑнӑрӗ -  яланах конфликт. 
"Кӗмӗл тумлӑ ҫарта" автор конфликта хамӑр халӑх кун- 
ҫулӗле шӑпин чи хӑрушӑ уйрӑм тапхӑрне ҫыхӑнтарса 
тӗвӗленӗ: юлашки чӑваш ҫынни тӗнчерен ҫухалӗ-и е хаяр 
тӑшмана, хӗҫпе ҫӗкленсе, тавӑрмалла! Чӗрӗк ӗмӗр мапа- 
рах пулса иртнӗ синкерлӗ ӗҫ-пуҫсем уйрӑм персонажсен 
аса илӗвӗнче ҫеҫ лалӑраҫҫӗ. Марина Карягина чӑвашӑн 
хронологипе тӗл килекен лайӑр фактсен историйӗнче 
шырамасть трагеди идейиле интригине. Уншӑн чи кир- 
ли -  халӑх историйӗн философилле содержанийӗ, чӑ- 
ваш характерӗн, чун-кӑмӑлӗн тӗпри ^цвс^Ттӗнче туйӑ- 
ма лалӑртакан шалти пахалӑхсем. Ҫавӑнпа та хайл^ври*' * ' 
ӗҫ-пуҫсене пӗр-пӗр паллӑ событипе ҫыхӑнтарма та, до- 
кумент "чӑнлӑхне" виҫсе тӗрӗслеме те май килмест. Ҫав 
вӑхӑтрах трагедин хивре фабули чӑннипех те пулма пул- 
тарнӑ ӗҫ-пулӑмсенчен явӑннине техирӗҫлеме йывӑр.



Ман шутпа, трагедин тӗп пӗлтерӗшӗ автор ун жанр- 
не пысӑк ӑсталӑхпа (пирвайхи опыт!) калӑпланинче ҫеҫ 
мар -  ан тив, вӑл та ӑмсанмалпи шайра тейӗпӗр кун- 
та. Мана акӑ мӗн тӗлӗнтерет: ӗмӗрсен тӗпӗнчи, сӗм 
авалхи пурнӑҫа сӑнланӑ чух автор темле майпа паянхи 
ҫивӗч ыйтусене, хамӑра тӑллакан, ӑса, чуна пӑркӑч- 
лакан чӑрмав-йывӑрлӑхсене тӗпе кӑларса тӑратать. 
Пушӑ “илем", чакӑр сӑрӑсем, пурнӑҫ кичемлӗхне кӑш- 
тах сирес, куракана тӗрлӗрен майпа астарас-илӗртес 
тени пачах та ҫук автор шухӑш-тӗллевӗнче. Халӑх ӑс- 
хакӑлӗн символӗ ватӑ Шурсухал хӑйне чӑваш ҫыннин 
инкеклӗ шӑпишӗн яваплӑ туять:

Ҫаратрӗҫ, ватрӗҫ, парӑнтарчӗҫ,
Чӑваш пулса юлмашкӑн чарчӗҫ.
Эх, ӑсӑм -  хурҫӑ, шухӑш -  тарҫӑ,
Телейӗм яшлӑх евӗр тарчӗ...
Мӑшкӑлласан -  чӗнместпӗр,
Хӗнеҫҫӗ тӗк -  йӗместпӗр.
Ыйтаҫҫӗ тӗк -  алхапӑл 
Мӗн ыйтнине паратпӑр,
Кулсассӑн -  харӑс унпа тан 
Кулатпӑр хамӑр хамӑртан.
Пӗлетпӗр: хирӗҫ каласан 
Чӗлхе кастарӗ юнӗҫен.
Калаҫайми пулсассӑн халӑх 
Тӑван чӗлхе мӗскер тумалӑх...

Ватӑ ӑсчахӑн монологӗнче синкерлӗ ӗҫ;-пуҫсен 
сӑлтавӗ палӑрать: "Сӗт тӑррине пухса илсе йӑха 
хӑварчӗҫ шӗветсе. Чи ӑслӑ, харсӑр паттӑра чее тӑш- 
ман тытрех тара". Кунта чӑн малтан тӑшмана сутӑн- 
нӑ ертӳҫӗ Туймӑрса пирки сӑмах пырать, йыш тӗрекӗ 
пулма тивӗҫлӗ патвар арҫынсем те, тӑван йӑхран 
ютшӑнса, ун хыҫҫӑн каяҫҫӗ. Ҫапла вара чӑвашсене



хӑрушла йывӑр вӑхӑтра ертсе пыма, ватӑ-вӗтӗсемпе 
хӗрарӑмсене хӳтӗлеме тивӗҫлӗ арсем тӑшман енне 
куҫаҫҫӗ: унта, вӑйлӑ та йышпӑ халӑх хӳттинче, шанчӑ- 
клӑрах, хӑшӗсене мулпа астарса-илӗртсе хӑйсем майлӑ 
ҫавӑраҫҫӗ, ют ӑрӑвӑн хӗрӗсен ытамӗнче телей-киленӗҫ 
шыракан та пур. Пӗр сӑмахпа, ку нихҫан кивелми лейтмо- 
тив: чӑваш пулма пӑрахмасӑр, анне чӗлхинчен писмесӗр 
(паян -  вырӑса тухмасӑр) карьера тума та, пысӑк шалул- 
лӑ ӗҫ вырӑнӗ тупма та, влаҫа ларма е министр-депутат 
вырӑнне тӑпӑлтарса илме те нимле май та, шанчӑк та 
ҫук. Пуҫ пулма лартнӑ пуҫсӑр тӳре-шара пур вӑхӑтра 
та пулнӑ. Автор чуна пусахласа, пирчеми суранлатса 
тӑракан хамӑр нацин ыранӗ, тӑван чӗлхемӗрӗн, чӑваш 
чун-хавалӗн "ура йӗррилӗх" ҫеҫ (хӑй калашле!) тӑрса 
юлнӑ ирӗкӗ пирки шухӑшлама чӗнет, пин-пин чӑвашӑн 
тӗлӗрекен ӑн-пуҫне вӑратасшӑн. Ҫавна пулах трагедин 
пафосӗ Ҫеҫпӗлӗн "Юлашки чӗллипе" ассоциациленет.

Вӑрҫӑ-харҫӑ -  арсен ӗҫӗ. Анчах та вӗсем юлман 
пулсан? Ама ҫынсем йӑх тымарӗсене кӑклама парас мар 
тесе кӗмӗл ҫар тумне тӑхӑнаҫҫӗ, арҫынсенчен кая мар 
хастар ҫапӑҫаҫҫӗ. Пултаруллӑ Элпану ертсе пынипе ама 
ҫынсем халӑх пурнӑҫӗн тӑтӑрхине, сывӑ йӑли-йӗркисене 
хӳтӗлеҫҫӗ, йӑха пӗтме памаҫҫӗ. Характерсене хӑртанӑ 
чух автор ҫурма виҫепе ҫырлахмасть: хаярлӑх, курай- 
манлӑх, хастарлӑх, каварлӑх, пӗр-пӗр туйӑм час-часах 
чикӗсӗр, чарусӑр арасланса кайни куҫ умне тухать. Мал- 
ти плаири персонажсен характерӗсем колоритлӑ, асра 
юлаҫҫӗ: Мӑн Ама -  чӑваш йӑхӗн символла тымарӗ, Аша- 
патман вӗрӳ-суру чӗлхине хӑватлӑ туять, унпа усӑ курса 
чее тӑшман йышне чакарать. Ҫар пуҫӗн ҫумӗсем -  Шерпе- 
неспе Элиме, Шелепи -  пурте тӑшман кӗтмен паттӑрлӑх 
кӑтартаҫҫӗ, чыса куҫ пек упраҫҫӗ.

Трагеди конфликчӗн кульминацийӗ Элпану хӑйӗн 
тахҫан, ҫуралма ӗлкӗрсенех тӑшман хӗҫӗпе "вакланнӑ" 
ывӑлне тӗл пулнипе ҫыхӑннӑ. Тӑван йӑх юнӗ йыхӑрать



Таймаса, ӑна кунта туртаканни -  ытарайми хитре Шеле- 
пи. Хӑй вӑхӑтӗнче каччӑ ӑна, тыткӑнрискере, ирӗке тух- 
ма пулӑшнӑччӗ, хӑй вара маттур пикешӗн канӑҫне ҫухат- 
нӑ. Таймас Шелеписӗр тек пурӑнма пултараймасть, 
тупать-тупатех ӑна шыраса. Хальхинче хӑй ирӗкӗпе 
тыткӑна лекнӗ Таймаса Шелепи хураллать. Хуралҫӑ са- 
мантлӑха шыва кӗрсе чӑмса илес тенӗ самантра нӗрсӗр 
хӗрарӑм, сутӑнчӑк Хӗркке каччӑна, унпа савӑшасса сӑх- 
ланса, нӳхрепрен ирӗке кӑларать. Ҫак самантран лару- 
тӑрусем ыткӑнуллӑ хӑвӑртлӑхпа аталанаҫҫӗ. Тытӑҫса 
ӳкнӗ Таймаспа Шелепи, тин ҫеҫ тӑшмансем пулнӑскер- 
сем, пӗр-пӗрне палласа илеҫҫӗ, сӑваплӑ юрату туйӑмне 
парӑнаҫҫӗ. Ҫав вӑхӑтра ирсӗр хӗрарӑм, Шелепине айӑ- 
пламалли сӑлтава хӑй шухӑшласа кӑларнӑскер, Элпану 
патне ҫитсе элеклесе парать. Сут тӑвакан аслӑ тӳре Элпа- 
ну, хаярлӑхне ниҫта шӑнӑҫтараймасӑр, Таймас кӗпине 
туртса ҫурать те... ывӑлӗн хырӑмӗ ҫинчи пысӑк турпал- 
лине асӑрхать. Хӑй ҫуратнӑ ылтӑн тӗпренчӗкӗ, телейсӗр 
ывӑлӗ тӑрать иккен ун умӗнче. Трагизмла сӑнарсем, 
жанрӑн ҫирӗп саккунӗпе, паттӑррӑн вилеҫҫӗ. Элпану та, 
Таймас та, Мӑн Амапа Шурсухал та...

Синкерлӗ лару-тӑрусем витӗр тухнӑ чӑваш йӑхӗн 
хӗвеллӗ те тӑнӑҫлӑ ирӗ пек курӑнать юлашки сце- 
на: Шелепи, чыслӑн, пуҫ пӗкмесӗр ҫӗре кӗнӗ Таймас- 
ран тӑпӑлкка йӗкӗреш, арҫын ачапа хӗр ача, ҫуратать. 
Турӑ пур, ҫут ҫанталӑк та хӗсӗр мар иккен! Кунта кал- 
лех ытарлӑ пӗлтерӗш тарӑн. Истори тӗрӗсленӗ пысӑк 
чӑнлӑха аса илтерет автор. Ҫӗнтерӳпе ытти халӑхсене 
чуралантарса мар иккен йыша пӗтӗҫтерме пулать. Тӑш- 
ман мӑшкӑлӗ пулса курнӑ хыҫҫӑн тинех халӑхӑн сывӑ, 
таса та тӳрӗ чунлӑ, мал ӗмӗтлӗ ывӑл-хӗрӗсем пӗр йыша 
чӑмӑртанаҫҫӗ, ант сӑмахӗсем каласа, ҫӗр ҫыртса тупа 
туса, Ирӗклӗхшӗн кар тӑраҫҫӗ. Историн усӑсӑр урокӗ 
мар ку. Кунта автор пире, паян ҫӗр ҫинче пурӑнакан чӑ- 
вашсене, хамӑра хисеплеме, хамӑршӑн пур майпа та



ҫине тӑма кирлине астутарать, чӑмӑртанма чӗнет, Пу- 
ласлӑх хамӑр алӑра пулнине туйтарать.

Эп Улӑп йӑхӗнчен пил илнӗ 
Вутра -  хӗрме, шывра -  ҫунма,
Ҫут тӗнчене савмашкӑн килнӗ 
Чӑваш ятпа, йӑваш чунпа.

Ӗненсе тинкерет автор малашлӑха: "Пин ҫуллӑхсен 
пушарӗ витӗр умра куратӑп йӑхӑма!"

Кӗвӗллӗ, шалтан ҫуталса тӑракан таса та сӗтеклӗ 
чӗлхе сцена ҫинче вылякансемшӗн тахҫантанпа кӗтнӗ 
парне: шухӑша уҫӑмлӑ ҫавӑрса калама май парать, 
чӑлхантармасть. Уйрӑм йӗркесем чеканка пек, вӗсенче 
афоризмла тарӑнлӑх, ҫав вӑхӑтрах ансатлӑх та. Каря- 
гина чӗлхине ятарласа тӗпчес пулать. Сӗм авалхи са- 
мана сывлӑшӗпе сывлакан трагедин тарӑн та сулмаклӑ 
чӑнлӑхӗ чӗлхе витӗмлӗхӗнчен нумай килнӗ. Асаттесен 
чӗлхин тӑп-тӑрӑ ҫӑлкуҫӗ патне тертлӗ шыравра пыр- 
са тухнӑ поэт алтӑрпа ӑснӑ пек ӑсать сӗткенлӗ сӑмах 
шерпетне: чӗлхере вара -  пӗрпӗтӗмӗшле чӑваш тӗнче 
тытӑмӗ. Ҫак тӗнче -  Карягина пултарулӑхӗн никӗсӗнче 
е тӗпелӗнче, урӑхла каласан, ун пултарулӑхӗ пӗтӗмпех 
ҫак тӗнчерен. Чӑваш менталитечӗн сайра тӗл пулакан 
тӗслӗхӗ ку. Ытларах чухне вырӑсла шухӑшласа, вырӑс 
чӗлхин сӑмах майлашӑвӗсемпе усӑ куратпӑр-ха ("Вы- 
рӑссенчен илетпӗр янкӑр копи..." Митти Кеоркӗ).

Юрий АРТЕМЬЕВ,
филологи ӑслӑлӑхӗсен доиторӗ



КӖМӖЛ ТУМЛӐ ҪАР

Сӑнарсем:

МӐН АМА -  йӑх пуҫӗ, 100 ҫултан тахҫанах иртнӗ. 
ШУРСУХАП -  Мӑн Ама хӑтӑшӗ.
ЭЛПАНУ -  Шурсухалӑн хӗрӗ, ҫар пуҫӗ. 
ШЕРПЕНЕС -  Элпану ҫумӗ.
ЭЛИМЕ -  Элпану ҫумӗ.
ШЕЛЕПИ -  паттӑр хӗр.
ХӖРККЕ -  аскӑн хӗрарӑм.
АШАПАТМАН -  юмӑҫ.
ТАЙМАС -  ют йӑх арӗ.
ТУЙм ЛРСА -  Мӑн Ама мӑнукӗ, Элпану упӑшки 

пулкӑскер, сутӑнчӑк.

Ама ҫынсем, ачасем, ют йӑх арӗсем.



ПӖРРЕМӖШ ПАЙ

Пӗрремӗш курӑну

Йӑх вучахӗ ҫунать.
Хӗрарӑмсем тӗрленӗ май юрлаҫҫӗ.

Юнпа хутӑш пӗвере 
Шур акӑшсем ишеҫҫӗ,
Чӑма-чӑма тухаҫҫӗ...
Таса пулӑп темеҫҫӗ -  
Урӑх шывсем ҫуккӑран 
Ишме тивет суккӑррӑн...

Чӳк лаппи. Шурсухал пӗчченех.

ШУРСУХАЛ:
Эй, пӳлӗхҫӗ! Кунсем кӑра, хура!
Чун -  ирӗкшӗн, кӗлеткесем -  чура.
Ан мантарсам чӑн паттӑр ҫуратма.
Ҫын мулӗпе пуйма, хурах пек ҫаратма 
Хальччен эп хам та, йӑх та тӑрӑшман -  
Тӑшман та пултӑр юрӑхлӑ тӑшман...

Эй, пӳлӗхҫӗ! Упра амасене 
Ырӑ мара сисен чун-чӗрене 
Кӑшт канлӗх пар, хӗрхен пире, 
Чӗркуҫленсе кӗтсе илер ире:
Ҫитет, пуҫ ҫапнӑ тӑшмана ӗнер -  
Хӗвел умне кӑна чӗркуҫленер.

Сӗм ӗмӗртен, мӗн авалтан 
Янтти пире кирлӗ пулман,
Ик аллӑм ӗҫӗ -  ман хуҫа,
Тытса усрать вӑл пурнӑҫа.

Ҫаратрӗҫ, ватрӗҫ, парӑнтарчӗҫ, 
Чӑваш пупса юлмашкӑн чарчӗҫ.
Эх, ӑсӑм -  хурҫӑ, шухӑш -  тарҫӑ, 
Телейӗм яшлӑх евӗр тарчӗ...

Мӑшкӑлласан -  чӗнместпӗр,
Хӗнеҫҫӗ тӗк -  йӗместпӗр.
Ыйтаҫҫӗ тӗк -  алхапӑл 
Мӗн ыйтнине паратпӑр,
Кулсассӑн -  харӑс унпа тан 
Кулатпӑр хамӑр хамӑртан.
Пӗлетпӗр; хирӗҫ пуплесен 
Чӗлхе кастарӗ юнӗҫен.
Калаҫайми пулсассӑн халӑх 
Тӑван чӗлхе мӗскер тумалӑх? 
Кӗнекене ҫаплах тӗп турӗҫ,
Тавах, ҫырлахрӗ Аслӑ Турӑ:
Тумтир ҫине ҫырать ама -  
Тӗрри куҫать ламран лама.
«Мӗнле ӑрат ку? Ма йӑшман?» -  
Аптрать йӑх-ях та пур тӑшман.
«Ҫитет тӳссе, тӑван, ирӗкелле!» -  
Ҫапла вуларӑм эп пӗрре кӗлле. 
Сутӑнчӑксем ҫӗрле те тӗлӗрмеҫҫӗ -  
Кайса каланӑ ывӑҫ кӗмӗлле.

Шурсухал тавра хӗр улраҫ пуҫтарӑнма пуҫлать.

«Эпир -  пӗр йӑх, эпир халь
хурӑнташлӑ,

Ик аллӑра -  пӗр ӗҫ: тӑрмашӑр, юрлӑр,
ташлӑр...

Усламӗ -  пирӗншӗн, ӗҫ вӗренни -  сире: 
Пӗлӳ халь шутсӑр хаклӑ тӗнчере!»
Тӳре ҫапла шутарчӗ ҫуллӑ сӑмахне. 
Ӑнлантӑмӑр, кун-ҫулӑн йывӑр тумхахне 
Ҫӗнсен ҫӗнейӗпӗр ӑша хыпсан кӑвар.
Чӑн ҫул-йӗре тупар, Турра тупа тӑвар!..

Майне-шывне тупайрӗҫ пур пӗрех: 
Нумай-им кирлӗччӗ ун чух пире?
Сӗт тӑррине пухса илсе 
Йӑха хӑварчӗҫ шӗветсе.
Чи ӑслӑ, харсӑр паттӑра 
Чее тӑшман тытрех тара.
Ҫул пуҫ ӑҫта -  ун йышӗ те унтах,
Сутӑнчӑка тинех палларӑм! А-а-ах!..

Суя сас ҫукчӗ кӗвӗре -  
Ӗнентӗм хам та кӗрӗве!
Ылхан мана, ватта! Ылхан!..
Куҫа чавса кӑлар, ҫӑхан!..

Шурсухал аллисемпе тӳпенелле ӑнтӑлса ҫӗре 
тӗшӗрӗлсе анать.

ШУРСУХАЛ (сывпӑш ҫавӑрса малалла калаҫать): 
Йӑх пуҫӗн амӑшӗ, тӑхлачӑ, Вут Ама, 
Пултараймарӗ тек чӑтса тӑма.
Те амара тӗнче хӑвачӗ ытларах -

Пуласлӑхшӑн ҫӗнет вӑл пусмӑра. 
Йӑха пуҫтарчӗ те каларӗ ман тӑхлачӑ 
Кашни сӑмахӗ хӗҫчӗ, сӑнӑ, хачӑ; 
«Тӗнчемӗр -  ирӗк, ирӗклӗх -  пирте, 
Апла мӗн-ма тӳсес ку хӗн-терте?
Хӑй мулӗпе хӑй чыхӑнтӑр ман ывӑл! 
Сӑваплӑ вут! Ырришӗн эсӗ ырӑ,
Ман чӗрене кӗрсе хӑватлантар.
Суя арсен мӗскӗнлӗхне мантар!»

Аҫа та ҫиҫӗм, ҫумӑр, ҫилччӗ...
Ун кинӗ, хӗрӗм, йывӑр ҫынччӗ. 
Утланчӗ ут куҫҫулӗ витӗр.
«Тӑхта, упран! -  хистерӗм питӗ, -  
Ӳксен лаша айне ан ӳк!..»
Ҫук, итлемерӗ Элпану.
Тӑхлачӑ ман, Таса анне,
Сӳсе ӳкерчӗ сурпанне,
Ана шар-р ҫурчӗ ҫурмалла,
Элем ҫӗкперӗ: «Малалла!»
Юлан утҫа ют йӑхӑн арӗ 
Умраххӗҫпе касса вакларӗ...
Сурпан ҫурри юнпа исленчӗ...
Драт малашӗ те вӗҫленчӗ...
Хытса хуралчӗ ман ӗрчес тымар: 
Мӑнукӑм -  вилӗ, хӗрӗм...
Ырра мар!..
Ҫак ӑрӑва упраймасан,
Чӗрем,эс ма ахаль касан?

ХӖР УПРАҪ (пӑшӑлтатса):
Юмах калать пуль Шурсухал. 
Халапсенче чӑнни сахал.

Кашни халап чӑн пулнӑ, тет анне, 
Пӗлесчӗ ку юмахӑн тӑсӑмне!

ШУРСУХАЛ:

Текех качча каяс темерӗ хӗрӗм,
Ар ӑратне каҫараймарӗ терӗм:
Ҫут тӗнчене килен ывӑлсенне 
Ашапатман татать-мӗн ӗмӗрне...

Епле чӑтас ку йӗксӗк мӑшкӑлне? 
Епле ҫӑтас мӑнаҫлӑхӑм кӗлне?
Пур чысӑм-чапӑм пухӑнать чышка, 
Ырӑ мара сиссе чӗрем йӑшкать.

Хӗрсем юнашар пырса лараҫҫӗ.

ШЕЛЕПИ:

Мучи, чӗрен ун ӗҫӗ ҫаплалла:
Мӗн виличчен пӗрмай йӑшкамалла!

ШУРСУХАЛ:

Тем, аплӑр ӗҫ тӗлне пӗлмест, 
Тумтир хӑйне хӑй ҫӗленмест.
Утпа чупаҫҫӗ ҫӗрӗн-кунӗн,
Упа тытса вӑр-вар тир сӳнӗ...
Сире пулах, анра-сухра,
Пӗр ывӑл ҫуралмасть йӑхра!

ШЕЛЕПИ:

Мӗн япӑххи хӗр вӑйлӑ пулнинче? 
Йӑха тек пусмӑрлаймӗ ҫак тӗнче!

ШУРСУХАЛ:
Дҫта пӑхать-ши Мӑн Ама?
Йӑхаден, ар та кирлӗ мар?
Эп курнӑ хура-шур -

кун пеккинех курманччӗ,
Эх, иртрӗ ӗмӗрӗм, хӗвелӗм анчӗ, анчӗ...

ШЕЛЕПИ:

Ҫич ют хаяртарах пулсан 
Хӗрхенӗ-и пире тӑшман?

ШУРСУХАЛ:

Шӑплан! Арсемӗр вӑйлӑ та вӗри,
Пин ҫар пуҫне тӑрать пӗри-пӗри!
Чи вӑйлисем... сутса пӗтерчӗҫ...
Хӑйсен пуҫне хӑйсем ҫитерчӗҫ...

ШЕЛЕПИ (аллисене ҫӳлелле йӑтса):

Ак сар хӗвел, ак сарӑ уйӑх:
Суя арсем ҫуратмӗ ку йӑх!
Тупа тӑватӑп, пӳлӗх, умӑнта.
Эп ҫӗр ҫыртса калатӑп ҫак анта. (Ҫӗр ҫыртать).

ШУРСУХАЛ:

Ачаш ача, халь ешӗл-ха туну,
Пиҫсе те ҫитеймен айван тӑну. 

(Айккинелле):
Чӑхсем автан пек авӑтаҫҫӗ!
Саманине кура -  ӑрачӗ...
Ҫук, ырра мар, эх, ырра мар...
Упра пире, ыр Пихампар!

Иккӗмӗш курӑну

Мӑн Ама чаплӑ пукан ҫинче пӗве кӗрсе пыракан 
хӗрсем кӗрешнине пӑхса ларать. Шурсухал кӗрет. Мӑн 
Ама умӗнче калпакне хывса пуҫ таять.

ШУРСУХАЛ:
Калас сӑмахӑм та нумай юлман-ха та, 
«Хӑта» тесе чӗнекене курас-ха терӗм, 
«Кукаҫ» тесе чӗнекене илтесчӗ терӗм -  
Пӗтерчӗҫ мӑнука ҫӗр ҫӑтмансем...

Тӑхлач теме хӑю ҫитернӗшӗн каҫар,
Хӑта теми те пултӑн тем кӑҫал...

МАН АМА:

Ынатланса аса илмелӗх 
Ыр кунсемех пулмарӗҫ ҫав...
Вун мӑнука ӳсме пур меллӗх 
пурччӗ -  кӑларчӗҫӗ тарҫа...
Ылхан ҫав ҫын ҫиен вӑрҫа!
Вӗсем халь маншӑн ҫук...
Пур вун пӗрмӗш -  йӑпатмӑш,
Хӗр мар та -  кин. Пуҫ ватмӑш...
Пулмарӗ ҫичӗ ют чури -  
Ман утӑмпах утать ури.
Мухтав ӑна, Элпанӑва!
Кирлех тӗк, йӑтӗ вӑл тӑва!

ШУРСУХАЛ:

Эп тиркеме хӑяймӑп хам хӗре.
Хӑй арӗнчен иртекенни пӗрре

пулин: ыр-хаярсем каҫарччӑр, 
Унашкалли пире татаччӗ.

Шурсухал кӗрешекен хӗр упраҫ еннелле кӑмӑлсӑр- 
рӑн пӑхкалать.

Тиха тенин ҫӑварлӑх тутине 
Вӑхӑтӗнче пӗлесчӗ те... Тинех!

Шурсухал инҫетре тем илтсе сисчӗвленет.

Тинех килеҫҫӗ ку сунарҫӑсем,
Тем кӑшкӑрать пӗри ҫывхарнӑҫем.

Шурсухал выртать те ҫӗр ҫумне сылтӑм хӑлхине 
хурса итлет.

Юлан утсем ӑҫтан ҫывхарнине 
Ҫапла пӗлме хушатчӗ асанне.

Хӗрсем кӗрешме пӑрахса йывӑҫ тӑррине хӑпарса 
ларнӑ.

ПӖРИ:
Хӗрарӑм вӑл! Утпа та мар, ҫуран!

ТЕПРИ:
Ҫӗмрен пек ыткӑнатчӗ, халь мӑран.

ТЕПРИ:
Утсем анаҫҫӗ ав ҫӳлтен!

ШУРСУХАЛ:

Ют тапӑр тӗпӗртетӗвӗ илтеп! 
Хӗрарӑм темӗн кӑшкӑрать,
Калап тем хӗсрӗ кӑкӑра...

МАН АМА:
Хӗрсем! Утсем ҫине!

Элпану чупса тухать.

ЭЛПАНУ:

Утсем сунартине пӗлетӗн, асанне! 
Халь утсӑрах эпир -  уртарнӑ вӑкӑр!

МАН АМА:

Тихасене кӳлмешкӗн вӑхӑт!

Тӗпӗртетӳ, шав, лаша кӗҫенни.

Виҫҫӗмӗш курӑну

Ют йӑх эшкерӗ учӗсене килсе чарать. Аллисене 
ҫыхнӑ Шелепине илсе кӗреҫҫӗ.

ПӖРРЕМӖШ АР:

Йӑви кунтах вӗсен, пӗлетӗп.
Кунтах тупра, тыр-пул кӗлечӗ. 
Хӗр-амисем килтех-тӗр-ха, \)^ _
Пикисемпе килечӗв-хам:------ у -:----------
Ха-ха-ха... ; НӑЩИОНй.̂ НЗЯ ОИОЛНОТеКӑ '

ТЕПРИ:
Ан ман,
Чи шеппине юратӗ хан!

ВИҪҪӖМӖШ (Шелепи пирки):

Ку шерпете... эп хам та хирӗҫ мар, 
Пӳ-сийӗ чӑмӑр, куҫӗ -  шӗл-кӑвар.

ТЕПРИ:

Хан кӑмӑлне вӑл тӗппипе тултарӗ.
Елле пӑхать!

ПӖРРЕМӖШ АР:
Эс лайӑх ҫых-ха, тарӗ!
Вут кайӑк ку: тытан -  кӗмест алла, 
Халь-халь куҫран ҫӗтес хӗм-ҫӑлтӑрла.

Ахӑрса кулаҫҫӗ. Аллисене ҫыхнӑ Шелепи тарӑхупа 
тулса пуҫне мӑнаҫлӑн ҫӳлелле йӑтса тӑрать. Хӑй нумай 
чупнипе чӑм шыва ӳкнӗ.

ВИҪҪӖМӖШ (кӗлтуса ларакан Шурсухала):

Эс мӗн ҫӑвар карса ларан?
Турру та сан аран-аран:
Ӑна пыршу тухас пек йыхӑр -  
Хальччен арканнӑ пӗтӗм йӑхӑр. 
Хуралӑрта, тем, йыш сахал,
Лҫта хӗрсем, кала, Сухал!

Чӗнекен ҫук.

ПӖРРЕМӖШ АР:

Каяр, ҫитет сӑмах тӳсе.
Ку юлашки-тӗрешкисем -
Элчел кӗтсе ларса юласшӑн.

(Шурсухала).
Е хирӗҫ эсӗ, ҫӗр ҫӑтасшӗ?!

ШУРСУХАЛ:
Курмаллине эп куртӑм ҫӗр ҫинче,
Мӗскер калам тӑшманӑн куҫӗнчен?
«Ҫын юнӗпе тӑранакан этем
Ҫын юнӗпе кӳпӗнекенччӗ», -  тем...

ТЕПРИ:

Хуп шӑршлӑ ҫӑварна! Шӑплан!
Ху сехетне кӗтмерӗн-ха апла?
Чыспа кайни пулать-и ҫакӑ -
Чӗлхесӗр вилтӗр! Касӑр! Ҫакӑр!

Темиҫе ют йӑх арӗ Шурсухала ярса илет. Шелепи, 
вӑй илсе ӗлкӗрнӗскер, урса кайнипе сасартӑк сикет те 
тискеррӗн кӑшкӑрса, икӗ урипе икӗ еннелле харӑс тапса 
икӗ ара ывтӑнтарса ярать, тытма пынӑ тепӗр арӗн тум- 
тирне шӑлӗпе ҫыртса ҫурса антарать, кӑвапи айӗнчен 
тапса ӳкерет.

ШЕЛЕПИ (ҫыхнӑ аллисене салттарма МӑнАма пат- 
не чупса пырса):

Эй, Мӑн Ама! Хӑтар мана!
Ик аллӑмпа пӑвам мур тӑшмана!

Мӑн Ама ун аллисене салтма пикенет -  пушатса 
ӗлкӗреймест, арсем хӗре ҫулса илеҫҫӗ.

ПӖРРЕМӖШ АР:
Ҫапла-и эс. вут кайӑк?! Вут ҫӗлен!

Шелепи алли-урине малтанхинчен те хытӑ ҫыхса 
лартаҫҫӗ.

Текех вӗҫертмӗп, ҫиҫӗм, ан ҫиллен!

ТЕПРИ (МӑнАмана):

Чӗлхе касмасӑрах чӗлхесӗр.
Тен, суккӑр та -  ларать чӗнмесӗр.
Хӑй элчелне хӑй тупӗ ку хӑрпан!
Алла варламӑп лӑпӑр-лапӑрпа.

Инҫете кайса ҫухалаҫҫӗ. Тепӗр енчен Элпанупа 
Ама ҫынсем ут тӗпӗртеттерсе килеҫҫӗ.

ЭЛПАНУ:

Ӗлкӗреймерӗмӗр, хӗрсем...
Ыр асанне, тӑна кӗрсем...

Хытса кайнӑ Мӑн Ама чул кӳлепе пек ларать. Элпану 
йывӑҫ ҫинче ҫакӑнса тӑракан ашшӗн ӳтне курах каять. 
Чупса пырса антарать, чӗре таппине итлесе пӑхать -  
вилнӗ. Элпану татӑлса йӗрет.

ЭЛПАНУ:
Атте! Аттеҫӗм!.. Ирсӗрсем!..

(Курӑнман тӑшмана юнаса).
Нумай ҫӳреймӗр иртӗнсе!

(Аташнӑ пек калаҫма пуҫласа).

Ку -  Элпану... Каҫар ӑнман хӗрне,
Эх, пулаймарӑм-ҫке килте эрне...
Эп упраймарӑм канлӗ ватлӑхна, 
Вӗренеймерӗм куҫунтан пӑхма...
Сар хӗр тесе сар кайӑк пек юратрӑн,
Сар ылтӑнран сар капӑрлӑх шӑратрӑн... 
Ӗмпӳ ачи пек ҫитӗнчӗ пике,
Мӑнаҫ пике! Нихҫан пӗлмен шике!
Арсем пуҫларӗҫ вӑрттӑн сӑнама...
Хӗртен мӗн турӗ ахӑр самана...

(Сасартӑк ҫирӗпленсе Ашапатман енне пуҫне пӑрса). 
Ашапатман, ыр йӑлапа юмла,
Ват аттене ваттисем пек сумла.

Ашапатман апӑс ӗҫне пуҫлать.

ЭЛПАНУ:
Атте! Ӑсантӑн таврӑнми инҫе...
Сӗрет кӗперӗн ҫулӗ ҫип-ҫинҫе -  
Пӗлетӗп, ӳкмӗн тӗпсӗр ханкӑра.
Кунти хӗрӳшӗн пӗртте ан хӑра.
Тек йӗмӗ вӑл нихҫан та куҫҫульпе.
Сӑмах парам, Хӗвел, таса Тӳпе!
Атте, чуну сӗт кӳллинче килентӗр... 
Пирӗштисен юрри чунна илентӗр...

Виле ҫинчи йӑла-йӗрке. Пытару.

Тӑваттӑмӗш нурӑну

МАН АМА:
Ан ӳпкеле хӑвна, мӑнукӑм...
Парнем пур саншӑн ак -  мӑн ухӑ.

Кинне ухӑ тыттарать.

Пехил сана. Пехил йӑха.
Пехил ҫунатлӑ халӑха.

АМА ҪЫНСЕМ:
Тайма пуҫах, Хисеплӗ Ватӑ.

Ама ҫынсем хӗҫҫи вӗҫне тирнӗ ҫӑкӑра ҫыртса тупа 
тӑваҫҫӗ.

ЭЛПАНУ:
Чӑваш пулма тупа тӑватӑп.

АМА ҪЫНСЕМ:
Чӑваш пулма тупа тӑватӑп!

ЭЛПАНУ:
Тупа тӑвап хаяр пулма,
Тупа тӑвап хӗрӳ пулма.

АМАҪЫНСЕМ:
Тупа тӑвап хаяр пулма,
Тупа тӑвап хӗрӳ пулма.

ЭЛПАНУ:
Тӑван ҫӗре чапа хума,
Чӗлхем чысне ҫӳле хума.

АМА ҪЫНСЕМ:

Ҫӗре-шыва чапа хума,
Чӗлхемӗре чыса хума.

Ама ҫынсем йӑх вучахӗ урлӑ сикеҫҫӗ. Кӑвар ҫинче 
ҫарран ташлаҫҫӗ.

Пиллӗкмӗш курӑну

ЭЛПАНУ:

Аркатрӑмӑр ҫич ют ҫарне,
Хӗр лекрӗ ҫӑткӑн ҫӑварне.
Эх, Шелепи, чи паттӑр хӗр,
Чӗрем варнех хӑвартӑн йӗр.

Мӗн пӗчӗкрен пӑхса, вӑл тӑлӑхне 
кура, ӳстертӗм ун хастарлӑхне.
Ут утлансан -  вӗҫсе ҫӳретрӗм, 
Ӳкмессерен -  тӑма вӗрентрӗм. 
Хам хӗр пек, пӗртте хӗрхенмерӗм: 
Выҫҫа юлсан ҫитертӗм эрӗм, 
Патак ҫитертӗм кутӑн хӑтлансан. 
Ҫӳлти тӗнче! Ытла та хӑтлӑ сан 
ытарайми ҫӑтмах уҫланкисем! 
Эппин ӑна ху хутлӑхна илсем!
Таса чунне сӑвап кӑна кӑтарт, 
Каҫар! Ҫырлах! Хӗрхен! Хӑтар!..

АМА ҪЫНСЕМ (ахрӑм пек хыҫҫӑн каласа): 
Каҫар! Ҫырлах! Хӗрхен! Хӑтар!

ЭЛПАНУ:

Ашапатман! Хӗр таврӑнмӗ халь тин. 
Ун ячӗпе ҫиер-ха чӳк пӑтти.

Ашапатман чӳк пуҫлать.
Чӳк йӑли-йӗрки.

Улттӑмӗш курӑну

ЭЛПАНУ:
Ҫӗнетпӗр вӑхӑт тутӑхне!
Выҫ кашкӑрла урас чухне 
арсемӗр пулчӗҫ мӗскӗн анчӑк. 
Амасенче ман ӳлӗм шанчӑк!
Ама пӗтерчӗ тӗк -  йӑх-кӑкӑмӑр пӗтет, 
Чӗрем «ама кӑна юна упрайӗ» тет.

ХӖРККЕ:

Мӗскер сӗнен хӗрарӑм пуҫупа?
Ама тенин кӑшт урӑхла шӑпа.

ЭЛПАНУ:
Е меллӗхшӗн ют йӑх йышне хушар-и? 
Ҫул вӗҫӗ ку. Ку -  хӑямат пушарӗ. 
Пӳлмешкӗн сутӑнчӑк ӗҫне 
ҫӗклетӗп тӗрӗслӗх хӗҫне!

ХӖРККЕ:
Ик ӗмӗр килмӗ, ҫавӑнпа та 
Каяр ыр пурнӑҫ шырама 

ҫӑтмах иленнӗ ҫырана.
Куҫа туртать-ха сӑн-сӑпатӑр. 
Ҫийӗмӗрте те кӗмӗл -  чухӑн мар, 
Пӳ-сийӗр ҫук-и ҫын ҫине тухмашкӑн? 
Пуҫра чӗм пур чухне выля та ашкӑн -  
Ҫуралнӑ ар киленӗҫӗ пулма!

ЭЛПАНУ:
Чухахчӗ ирттерме хам ӗмӗре 
Ар парнеленӗ капӑр тӗрмере. 
Саманисем-ҫке пулчӗҫ хирӗҫ.
Мӗн тейӗ ҫӗн пин ҫуллӑх ирӗ?

Арсемсӗр юлтӑмӑр пулсан 
Арсемшӗн те тытар ӑса.
Ачасене усрасчӗ тӗрӗс,
Ҫырулӑх пек упрантӑр тӗрӗ.
Йӑх юлтӑр хамӑр ӑсансан,
Йӑх-ях ҫӳретӗр ӑмсанса.

ХӖРККЕ:
Эс «йӑх» та «йӑх» тесе тӑратӑн. 
Вилсен хампа пӗрле тура та 
Илсе каяймӑп... Юлӗ хуйӑх,
Юлсан юлать пӗртен-пӗр уйӑх,
Хӗвел юлать пӗртен-пӗрре.
Мӗн уссӑрах кӗрес чӗрре?
Ман халь пурнасчӗ савӑнса,
Ар аллинче авкаланса.

ЭЛПАНУ:
Вил тӑприсем те ҫуннӑ чух 
Ман савӑшмашкӑн кӑмӑл ҫук!

Пуласлӑх чанӗ -  хамӑр алӑра,
Ун чӗлхине тататпӑр хамӑрах.

Ҫӗр кӑкӑрне вараласа 
утса ҫӳрен тӑшманӑм лур.
Пуҫне пырса кӑшламӗ мур 
ман вырӑна -  хамах касам!
Тӑшман лӑпланмӗ: килӗ, ишӗ...- 
Ҫаплах сайралӗ йӑх кил-йышӗ -  
Ҫаратӗ, мӑшкӑлӗ, вӗлерӗ,
Чура тума хупса пӗтерӗ.
Ҫул юлпинче тӑрсан мӗн пулӗ?
Е -  кӗрешӳ, е -  аскӑн ҫулӗ. 
Чару-мӗн ҫук амашкасемшӗн, 
Сӑмахӑм ман -  хамашкалсемшӗн. 
Утпа чупма пӗлетпӗр пурте,
Пӗр кӑмӑл пур, пур вӑйлӑ туртӑм, 
Ҫӗмрен пек куҫӑр -  тӗл пеме: 
Хӑятӑп ҫар пухар теме!

Шелепи пек хӗрсемччӗ! Хурлӑх... 
Ҫуран чупса улт-ҫич уй урлӑ, 
Тӑшман ҫинчен хыпарлама 
Пултарчӗ парӑнман ама.

Элпану сӗрме купӑспа хурлӑхлӑ кӗвӗ калать.

ЭЛПАНУ:
Ҫулсемӗр иртӗҫ, иртӗҫ ӗмӗрсем,
Эп ант паратӑп купӑс ӗнӗрсе:
Ун пек хӗрсем ҫуратӗ-ха ман халӑх!

26



Юнра -  хӗвел, чунра -  хавал,
вӑй-халлӑх! 

Пиртен ҫуралнӑ латтӑр амасем -  
Пиртен ҫуралнӑ хатӗр амасем 
(Чупуҫӑ, сӑвӑҫ, юрӑҫ, ухӑҫ...) -  
Тӗнче умне мӑнаҫлӑн тухӗҫ!

Аслӑ ҫар кар тӑрса тупа ташши ташлать. Хӗркке 
пӗчченех йӗлпӗрсе алӑ ҫупать.

ХӖРККЕ:
Маттур! Маттур! Тӗлӗнмелле маттур! 
Тӑхта-ха, Элпану, сӑмахӑм пур. 
Хӑварӑр-ха пире иксӗмӗре -  
Калаҫмалли ҫитет ик ӗмӗре.

Элпанупа Хӗркке куҫа-куҫӑн юлаҫҫӗ.

Ҫиччӗмӗш курӑну

Шелепипе Таймас тӑшмансем пек те мар. Шелепи 
сӑнран кайнӑ, ӗшеннӗ.

ШЕЛЕПИ (питӗ хурлӑн юрлать).

Ҫеҫен хирте -  чечен хӗр,
Чечен пулни мӗн усси?
Хӗвел пӑхать, ҫил вӗрет -  
Ҫавӑ пултӑр чун уҫҫи...

(Тепӗр юрӑ пуҫлать).

Шерте тӑрӑх хӑмла ҫаврӑнать, 
Пӗвӗм тӑрӑх ҫӗлен явӑнать.
Мӑйӑм патне ҫитсессӗн 
Пӑяв пулса чарӑнать...

ТАЙМАС:

Чуна пӑлхатрӑн хурлӑ юррупа!
Эп -  сӗм вӑрман ачи, мӑнттай упа, 
Анчах вӗри чӗрем -  этемӗн.
Ана хура кӗлпе витеймӗн.
Ҫунать чӗрем. Чечекӗм, эсӗ 
Кӗтрет пулса ҫумма килсессӗн...

ШЕЛЕПИ (ӑна пӳлсе):

Чӗрӳ хӗрӳ, вӗри пуҫу!
Хам йӑхсӑр эп юлассӑм ҫук. 
Ӑратшӑн ҫитӗннӗ ҫӗртен 
Ир лекрӗм мӑшкӑллӑ терте.
Пӗр чӗптӗм усӑ тӑваймарӑм... 
Вӗлер -  ҫич ютшӑн пулмӑп арӑм! 
Вилем чӑн-чӑн чӑваш пулсах!
Сана ҫывхартмӑп эп, хусах.

ТАЙМАС:
Ахаль вилни -  йӑхна хисеп-и? 
Чысна нихҫан хур тумӑп эпӗ.
Сана хӗн-тертшӗн хӑтармарӑм. 
Асап -  хыҫра, пул сарӑ арӑм! 
Йӑтса ҫитерӗп ӑрӑс ҫӗршывне, 
Кӑкру ҫумне ачашшӑн тӗршӗнме.

ШЕЛЕПИ: '

Ман пӗр ҫӗршыв -  йӑх-кӑкӑм ҫӗрӗ.
Унта вилсессӗн те эп -  чӗрӗ.
Нимле телей ҫӗршывӗ те 
Рехет кӳреймӗ чул ӳте...
Арат ӑҫта -  эп ҫавӑнта,
Арсем халь сумсӑр ҫав унта...

ТАЙМАС:

Пӗрле шырар сан телейне!
Чухлатӑп эпӗ ун тӗлне.
Пӗччен, ҫуран ҫӳре-ҫӳре,
Пӗр йӗрсӗр ҫӗтӗн тӗнчере.

Эс... уйрӑм хӗр, утту та уйрӑм...
Сан илемне эп витӗр туйрӑм,
Палларӑм виҫӗ ҫухрӑмран,
Днлантӑм: Тур ҫырни умра...

ШЕЛЕПИ (татӑклӑн):

Ҫапла вӗҫлер калаҫӑва:
Е йӑхӑм маншӑн, е -  ҫӑва.
Ик енлӗ шелсӗр тараса.
Ик ен те тӗрӗс. Чӑн. Таса.

Эс пысӑк чунлӑ. Тав сана.
Чуп ту ҫак тӗрӗллӗ ҫанна.

(Таймасунӑн сыптӑм ҫанни ҫинчи тӗрре чуп тӑвать.) 

Ман несӗлсен сӳнми хӑвачӗ 
Ӳтне те вилӗмсӗрлӗх ячӗ!

Эс ху тирӳшӗн чӗтремерӗн -  
«Кайран мӗн курӑп-ха» темерӗн...
Сыв пул, мана хӑтарнӑ ар!
Пӗрне-пӗри манар! Манар...

Алӑ тытса уйрӑлаҫҫӗ. Таймас йывӑррӑн тӑрса юлать.

Саккӑрмӗш курӑну

Элпанупа Хӗркке иккӗшех.

ХӖРККЕ:

Ман сан валли кӗтмен хыпар та пур... 
Лмсанчӑк пулчӗ маншӑн сан шӑпу. 
Пӗр арҫынна юратрӑмӑр санпа,
Эс хӳхӗмрех пулайрӑн-тӑр сӑнпа -  
Сана суйларӗ Улӑп -Туймӑрса, 
Ҫӳрерӗм тӑвӑл евӗр тулхӑрса.
Ҫӗн тинӗс уҫрӗ-тӗр куҫҫулӗ,
Яка пулмарӗ пурнӑҫ ҫулӗ.

Упӑшкапа пӗр ҫутӑ кун курмарӑм... 
Туймӑрсана самант асран ямарӑм: 
Куҫа хупсан пылаккӑн киленсе 
Анах саватчӗҫ мамӑк аллӑмсем...

Лӳппер чӑваш, пӑп-лап, пуклак чӗлхе. 
Ҫук, вӑранмарӗ пӗр ачаш хӗлхем. 
Артак пулма пӗлмерӗ ар,
Хӗнерӗ, кӑшкӑрчӗ хӑр-хар...

(Пушшех хӗрӳленсе).
Ҫум курӑк хушшине ҫилпе вӗҫсе килсе 
шӑтса ӳссе хуралнӑ евӗр роза -  
сая кайса пӗтес пек шухӑ ӑсӑм! 
Йӗри-тавра -  пӗр сӑсӑл, сӑсӑл, сӑсӑл...

Ман пеккисем сахалӑн халь, сахалӑн -  
Тӗнче ҫӑкне йӑтма та пур вӑй-халӑм, 
анчах санпа ухмахланмашкӑн мар, 
Артак арпа ачашшӑн ашкӑнма.

Пурӑнӑҫу, тен, пулчӗ читлӗх 
сан хӑвӑн та, мӑнаҫлӑ Элпану,
Чылай пулмарӑн йӑпану 
эс Туймӑрсашӑн: султӑм -  ҫитрӗ!

Ашапатман вӗрентрӗ тавӑрма:
Патвар ара хир йыттилле урма.

ЭЛПАНУ:
Ашапатман? Вӑл -  ырӑ юмӑҫ!

ХӖРККЕ (тискеррӗн):
Йӗрӗнмесессӗн -  чӗрӗ юн ӗҫ.

Ахӑлтатса кулать.

Кала вара мӗн кирлине,
Кала варли мӗн ятлине...

Аптракан марччӗ Туймӑрса -  
Ун юнӗ пӑсӑлчӗ урса.
Эс, пысӑк хырӑмлӑ ама,
Телей кӳресшӗнччӗ ӑна...

Ачу та кун курмасӑр вилчӗ -  
Чунне тӳрех Эсрелӗ илчӗ.

ЭЛПАНУ:
Ывӑлӑм!..

ХӖРККЕ (ухмаха ернӗ пек кулса):

Эп пӗлнӗ-им -  ылхан ик пуҫлӑ! 
Вӗҫне тытса тӑрать-мӗн уҫлӑх: 
Пӗрне сулни енне пӑрать,
Тепри... кӑшларӗ хам пыра...

Ман шутӑмпа Ашапатман 
Хӑй тунине хӑй ӑнланман...
Мӗн пуласси пулатчӗ -  пултӑр, 
Хӑвачӗ саншӑн та кӑшт пур-тӑр.

Ман хамӑн чӑнлӑх халь -  чараймӑн, 
Шуйттан та, Турӑ та чараймӗ. 

(Йӗкӗлтешсе).

Эп тупӑп та Туймӑрсана 
Чӑваш парнелӗпӗр сана!

Ытах та кӑмӑлу юлсан...
Ютран та йӗрӗнмӗ ман ҫан!

Эс пурӑн пӳсӗр-хӗсӗр арӑмла, 
Сӑмаххупа пуласлӑх ӑрӑмла!

ЭЛПАНУ:

Ывӑлӑм!.. Ывӑлӑм!..

Хӗркке тухса кайма тӑрать, анчах Элпану тем аса 
илсе ӑна ҫирӗп аллипе ярса тытать.

ЭЛПАНУ:
Хӗркке! Кала-ха, ҫӗр ҫӑтасшӗ,
Сан ачусем халь мӗн чӑтаҫҫӗ?
Лҫта вӗсем? Кампа вӗсем?
Мӗскер тӑран ӗсӗклесе?

ХӖРККЕ (макӑрса):

Е хам, е ачасемччӗ...
Тӑпра юнпа исленчӗ...

Тӗнче пӗтес пекех хӑрарӑм...
Тем мар! Эп -  сӗткенри хӗрарӑм!
Ҫуратӑп тепӗр ҫиччӗ, саккӑр:
Тӑватӑ хӗр, тӑватӑ паттӑр.

ЭЛПАНУ:

Эс... намӑссӑр! Эс... пӳтсӗр! Кӗҫҫе пит! 
Ята ярса асаймӑн пит!

Икӗ ама кӗрешме пуҫлаҫҫӗ. Пӗрре пӗри, тепре те- 
при ҫиеле тухать.

Юлашкинчен Элпану ҫӗнтерет.

ЭЛПАНУ:

Кӗрт амине мӗскершӗн хӗрхенес?
Эй, Элиме! Эй, Шерпенес!

Эпимепе Шерпенес чупса кӗреҫҫӗ.

Хӗркке пеккишӗн вырӑн ҫук ҫарта!
Ҫак пилсӗр пӳ кӗллентӗр пушарта.

Вута пӑрахӑр!
Вут амӑш, ахӑр!

Элимепе Шерпенес Хӗрккене ярса тытса йӑх вучахӗ 
патне сӗтӗреҫҫӗ. Хӗркке май килтерсе вӗҫерӗнет те Эл- 
пану умне чупса пырса чӗркуҫленет.

ХӖРККЕ:

Хӑвар мана, хӗрхен айван пуҫа!
Эп ӑнланасшӑнччӗ ҫакӑссӑр пурнӑҫа... 
Сана итлем! Пӗртен-пӗр шанӑҫ пар! 
Суйсан... манпа калаҫтӑр Пихампар...

Асаплӑ шӑплӑх. Элпану вӑрах тертленсе шухӑш- 
лать. Никам кӗтмен ҫӗртен Шелепи килсе тухать.

ШЕЛЕПИ:

Тӑванӑмсем! Эп таврӑнтӑм!.. Чӗрех!.. 

«Виле» курнипе пурте чӗлхесӗр пулса лараҫҫӗ. 

ХӖРККЕ:

Киле яраҫҫӗ-им... леш тӗнчерен?..

ШЕЛЕПИ (ҫиҫсе):

Чуну таса пулсан -  яраҫҫӗ,
Тата ҫӗр ҫул хушса параҫҫӗ!

Анраса кайнӑ Хӗркке хӑй мӗншӗн чӗркуҫленнине 
манса ура ҫине ҫӗкленет.

ХӖРККЕ:

Мерчен чиксе памарӗҫ-и?
Телей парса ямарӗҫ-и?..

ШЕЛЕПИ:

Тем пек парасшӑнччӗ -  илмерӗм,
Хам телее хам туптӑп терӗм.

ХӖРККЕ:

Айван!.. Тӑн-тан!.. Мӗнле ӑспа илмерӗн?.. 
Унта ҫынсем... пӗччен-и... е икшерӗн?..

ЭЛПАНУ:

Кайса курсан пӗлен!

Хӗркке тӑна кӗрсе мӗн пулса иртнине аса илех ка- 
ять, Элпану умнелле упаленет.

ХӖРККЕ:

Хӗрхен!..
Кайсан килеймӗ тек Хӗркке...

ЭЛПАНУ:
Юрать... Яратӑп ирӗке.
Тӳпен кӑшт ҫирӗпрех йӗрке!

Хӗркке ланчӑрах ҫӗре ӳкет. Элпанупа унӑн ҫумӗсем 
Шелепине вӗрин ыталаҫҫӗ.

ЭЛПАНУ:

Шывра та путмӗ Шелепи,
Вутра та ҫунмӗ Шелепи!

ЭЛИМЕ:
Телей тени -  кӗтсе илнин саманчӗ! 
Сана курас лӗр шанчӑк та юлманччӗ...

ШЕРПЕНЕС:

Чунна ҫӑлма ыйтсаттӑмӑр тивлет...

ШЕЛЕПИ:
Апла ҫӑтмах кунтах тума тивет!

Тӑххӑрмӗш курӑну

Ют йӑх арӗсем каварлашаҫҫӗ.

ПӖРРЕМӖШ АР:

Кун пек ултав нихҫан курман: 
Вӗлертӗм -  чӗрӗлнӗ тӑшман!
Ама ҫарне епле ҫӗнер?
Мӗнле чеелӗхпе илер?

ИККӖМӖШ АР:

Те куҫ пӑвса суйма ӑста?
Тухатакан пӗлӳ -  ӑҫтан?

ВИҪҪӖМӖШ АР:

Ама ҫынсем ҫӗлен пек пиҫӗ пӳллӗ, 
Ҫӳлевӗҫ пек! Вӑр-вар та йӑрӑс, ҫӳллӗ!

ИККӖМӖШ АР:
Те ҫын вӗсем, те вупӑр, аҫтаха... 
Кӑралӗсем, пуҫ хӳтлӗхӗ паха!

ПӖРРЕМӖШ АР:
Сӗнсе пӑхар, тен, ылтӑн енчӗк?

ВИҪҪӖМӖШ АР:

Ама тенин чӗри хӗрхенчӗк...

ИККӖМӖШӖ:

Тен, лулӑшу ыйтса пӑхар? 
Сиплер «хавшанӑ» сывлӑха...

ПӖРРЕМӖШӖ:
Аманнӑ пек пулар та «сусӑр», 
Ама-сиплевҫӗ кӳтӗр усӑ!

ВИҪҪӖМӖШӖ:

Вӑрттӑнлӑхне пӗлсе килер.
Ҫар пуҫ Амин чунне илер!

Вуннӑмӗш курӑну

«Аманнӑ» ют йӑх арӗсем Элпану умне килсе 
чӗркуҫленнӗ. Кӑраллӑ Ама ҫынсем халь-халь сиксе ӳкме 
хатӗр сыхӑ тӑраҫҫӗ.

«СУККӐР» АР:

Эй, ыр Ама, мӑнаҫ ҫар пуҫӗ!
Чапу ту витӗр те ҫул уҫӗ!

«ЧӐЛАХ» АР:

Яту тавралӑха саланнӑ.
Ҫӑлакана епле-ха манӑн?

ЭЛПАНУ:

Камшӑн -  кам: пӗриншӗн -  ҫӑлакан, 
Теприншӗн -  хӗрхенӳсӗр шӑлакан!

«УКСАХ» АР:

Епле тупар-ши кӑмӑлна?
(Кӗл туса)

Тур сывлӑх патӑр ывӑлна...

ЭЛПАНУ (хӑвӑрттӑн):

Мӗн кирлӗ сусӑр арсене?
Мӗн туртрӗ ку тӑрӑхсене?

«СУККӐР» АР:

Парне хуратпӑр ҫӗр ҫине -  
Ӗрчевлӗ пул, ӗҫме-ҫиме!

(«Суккӑр» ар парнине ҫӗр ҫине хурать.)
Ҫак арчара -  ҫӗр ҫуллӑх мул.
Эй, ыр Ама, усал ан пул!

Ар Элпану умне ҫиҫсе-йӑлкӑшса тӑракан арча кӑ- 
ларса лартатъ. Хӗркке тӳсеймесӗр чулса пырса арчана 
уҫать, ылтӑн-кӗмӗле ывӑҫла-ывӑҫла сапать.

ХӖРККЕ:
Куҫ алчӑрать! Мӗнле пуянлӑх!
Ил, Элпану, ар чунӗ анлӑ...

ЭЛПАНУ:
Лҫтан лӗлес ют ҫын чунне?
Ылмаш мӗн илӗ лирӗнне?

«УКСАХ» АР:
Пире санран сиплевҫӗ кирлӗ.

«ЧЛЛАХ» АР:
Пиртен кашни мӗнпе-тӗр чирлӗ...
Сан ҫарунта пур имӗш юмӑҫ,
Ахаль тумастпӑр-ҫке-ха, пулӑш!

ШЕЛЕПИ:
Ытла та ҫуллӑ сас!

ЭЛПАНУ:
Канашлама каяс...

Элпану, Шерпенес, Элиме мӑнаҫлӑн ларакан Мӑн 
Ама латне канашлама лыраҫҫӗ.

ЭЛПАНУ:
Эй, Мӑн Ама, ыр асанне!
Сиплер-ши тертлӗ арсене?

ЭЛИМЕ:
Пылтан пылак пуплевӗ -  
Синкер пытарнӑ евӗр...

ШЕРПЕНЕС:
Сӗнӳ пур манӑн, Мӑн Ама:
Мул кирлӗ хӳтӗ тум тума!
Ӑстаҫӑ кӗмӗл тум хайлатӑр:
Хушпу, ум-хыҫ таврашӗ, атӑ...
Ҫути таҫтан ҫиҫсе хӑратӗ -  
Сехри хӑпать тӑшман ӑрачӗн!
Ҫак кӗмӗл ҫар тытса ҫурать 
тӑшман тирне ҫапӑҫура!

ЭЛИМЕ:
Эп, Элпану, хирӗҫлеместӗп,
Аван сӗнӳ. Шеллен пуль эс те 
аманнӑ мӗскӗн арсене?
Урса пӑхар урни ҫине.
Суран ҫине мӗнле суран-ха?
Ашапатман вӗсен шуранкӑ 
пичӗсене хӗретӗ кӗҫ -  
Тӗменӗн пулӗ кӗмӗл хӗҫ!

МӐН АМА:
Нумай ман кӗмӗл -  вун миххе 
кӗреймӗ. Ҫук, ҫитмен мехел.
Янтти астармӗ кӑмӑла,
Нихҫан савман эп ҫӑмӑла.
Этем тени ҫынах пулсассӑн 
Пӗрмай калать саспа та сассӑр: 
Нишлисене пулӑшмалла!
Тӑсса парар эппин алла.

Элпанупа унӑн ҫумӗсем «аманнисем» патне пыраҫҫӗ.

ЭЛПАНУ:

Ак мӗн каларӗ мӑн канаш:
Элир сире ҫӑлма хавас 
Эсрелӗн сивӗ аллинчен.
Ыр курӑр... чирӗр иртиччен...

Ашапатман -  хӑватлӑ юмӑҫ. 
(Ашапатмана)

Ку мӗскӗнсем эрнелӗх юлӗҫ. 
Вӗрсе-сурса эрне сипле,
Кашнин чунне чунпа итле!

ХӖРККЕ:

Мӑнтарӑнсем! Епле хӗрхенмӗн?. 
Шӑпа тени ҫапла хӗрхӳ-мӗн... 
Сиплевҫӗ тивӗҫ сиплеме. 
Паратӑп хамӑн ӳплене!

Вун пӗрмӗш курӑну

Тӗтӗм-сӗрӗм. Ашапатман патӗнче «аманнисем» 
выртаҫҫӗ. Юмӑҫ вӗсене вӗрсе-сурса сиплес вырӑнне 
вӑрҫӑ вутӗнчен сыхланмалли чӗлхе калать.

АШАПАТМАН:
Ылтӑн вӑрман,
Ылтӑн вӑрманта ылтӑн юпа,
Ылтӑн юпа ҫинче ылтӑн кайӑк.
Кайӑк ҫӑмартине хӑҫан та хӑҫан 

вут пырса ҫӗнтерет,

Ӑна ҫӗнтереес те ҫук,
Пирӗн ҫӗре те вут ан ҫӗнейтӗр. 
Лӑплан, ыр Вут ама,
Лар вырӑнна!

Кӗмӗл вӑрман,
Кӗмӗл вӑрманта кӗмӗл юпа, 
Кӗмӗл юпа ҫинче кӗмӗл кайӑк. 
Кайӑк ҫӑмартине хӑҫан та хӑҫан 

вут пырса ҫӗнтерет, 
Ӑна ҫӗнтереес те ҫук,
Пирӗн ҫӗре те вут ан ҫӗнейтӗр. 
Лӑплан, ыр Вут ама,
Лар вырӑнна!

Пӑхӑр вӑрман,
Пӑхӑр вӑрманта пӑхӑр юпа, 
Пӑхӑр юпа ҫинче пӑхӑр кайӑк. 
Кайӑк ҫӑмартине хӑҫан та хӑҫан 

вут пырса ҫӗнтерет, 
Ӑна ҫӗнтереес те ҫук,
Пирӗн ҫӗре те вут ан ҫӗнейтӗр. 
Лӑплан, ыр Вут ама,
Лар вырӑнна!..

Хӗркке кӗрет.

ХӖРККЕ:

Каҫар мана кӗтмен чӑрмавшӑн, 
Ик куҫӑмри хӗлхем чӑр-чаршӑн. 
Эй, ыр аппа, Ашапатман,
Сан чӗлхӳне чухласчӗ ман. 
Вӗрент мана ӑсталӑхна -

вилсен те сиплӗн халӑхна!
Эп шутсӑр шанчӑклӑ ама -  
Юму юлать ламран лама.

Ашапатман ӑна курмасть те, илтмест те, хӑйӗн ӗҫне 
малалла тӑвать.

Хӗркке арсем патне пырать.

ХӖРККЕ (сассине ҫепӗҫлетсе).

Мӗнле эсир? Суранӑр хытӑ 
чиксе кайсан -  систерӗр: тытӑп 
чи сиплӗ курӑк шывӗпе...
Ҫамку сан темшӗн йӗп-йӗпе...
Е сар хӗре куҫларӑн, кӑйкӑр?
Епле тӳсейтӗр ҫамрӑк кӑкӑр -  
Чипер хӗрарӑм юнашар!

(Пӑшӑлтатса)

Сывал-ха, ҫывӑх туслашар!

Ашапатман наркӑмӑш шӗвекӗ хатӗрлесе ҫитерет, 
ӑна ют йӑх арӗсене ӗҫтериччен хӑй тӗллӗн капаҫать.

АШАПАТМАН:

Шерпетӗм хатӗр астивме,
Систер, шерпетӗм, асилме:
Килнин кайни паха!
Килнин кайни паха!

Сӗткен пӗлет хӑй тивӗҫне,
Сӗткен пӗлет хаяр ӗҫне:
Килнин кайни паха!
Килнин кайни лаха!

Аттеҫӗм Турӑ! Мӑн тӗмен!
Ултавҫӑсем ахаль килмен!
Арсен чунне чунпа итлерӗм -  
Кашни чунра хуҫи икшерӗн.
Турри те лур, шуйттанӗ те!
Кӗҫех хӗвел пытанӗ те,
Пӗри ҫӗнтерӗ теприне:
Шуйттан путарӗ Туррине.
Вӑл хӑй ӗҫне пуҫариччен 
Виле шывне лайлам ҫичче...
Ӑша илем пур ҫылӑха,
Ҫӑлаймӑп унсӑр хам йӑха!

Усса пымин тӑшман каварӗ,
Упра пире, Хӗртсурт кӑварӗ!

Ашапатман «аманнӑ» арсене наркӑмӑш ӗҫтерсе 
тухать. Лешсем ӗмӗрлӗхе ҫывӑрса каяҫҫӗ. Ҫакна курса 
тӑнӑ Хӗркке мӗн пулса иртнине тавҫӑрса илет те ҫӗлен 
пек йӑпшӑнса тухса тарать.

Вун иккӗмӗш курӑну

Ют йӑх арӗсем «аманнисене» кӗтеҫҫӗ. 

ПӖРИ:

Ама ҫынсем пиртен те чеерех: 
Савса астарӗҫ, сӗнӗҫ те эрех 
хаяр эмел хушса тӗппи ӗҫтерӗҫ, 
Вара каллех ҫӳлте Ама эшкерӗ.

ТЕПРИ:
Ҫын мар вӗсем, чӑнах та -  халапран. 
Хапха хупсан кӗреҫҫӗ кантӑкран!
Ытах ҫуран тесен, ҫуран килсе силлеҫҫӗ, 
Ик урине татсан -  тӑват уран килеҫҫӗ!

Юлан ут тӗпӗртетсе килни илтӗнсе каять. Хӗркке 
кӗрет. Аллине мул арчи тытнӑ.

ХӖРККЕ:

Салам сире, патвар пӑхаттирсем! 
Хыпарӑм хурлӑхлӑ пулсан та 
Малтан ҫакна калам: паха тирсем 
пӗр-ик ҫулталӑклӑх та янтӑ!

ВИҪҪӖМӖШӖ:

Паха тирсем? Аван, аван!
Тата мӗнпе савӑнтаран?

ТЕПРИ:
Ак ку мӗнле хитре арча?
Эрешӗ ылтӑнлӑ, ача!

ХӖРККЕ:
Ку мул арчи, туссем, сиртенччӗ.
Унтах юлсан -  мӗскер сипечӗ?
Ҫӗр варринчи хурах пулса вӑрларӑм -  
Ахаль теветлӗ теветкел хӗрарӑм. 
Шуйханчӑк кӑмӑл -  шухӑлӑх кӗмелӗх -  
Парне кӗтет пӗр кӗмӗл шӳлкемелӗх.

Хӗрккене кӗмӗл ывӑҫласа параҫҫӗ.

ВИҪҪӖМӖШӖ:

Эс шутсӑр палкама ӑста!
Аманнӑ арҫынсем ӑҫта?

ПӖРИ:

Мӗскер ҫиеҫҫӗ мӗскӗнсем?

ТЕПРИ:

Мӗнле силлеҫҫӗ вӗсене?

ХӖРККЕ:

Эп хам та пулӑшрӑм пырса... 
Вӗлерчӗҫ... наркӑмӑш ларса...

ПӖРИ:

Мӗн-мӗн?! Вӗлерчӗҫ?! Тамаша! 
(Чӗрине ярса тытать. Ӑна шыв ӗҫтереҫҫӗ.) 

Мӗнле тӗплес ку чӑваша!

Вун виҫҫӗмӗш курӑну

Мӑн Ама пӗчченех. Мӑйӑр катса ларать.

МӐН АМА:

Тискер ҫилсен касси! Епле кӑра ку каҫ! 
Мӗскер илсе килсе аркатӗ-ши ку сас? 
Шалти вӗркев кунсем вӗҫленессе-ши? 
Суран сисмест -  чӗрем теме сисесшӗн.

АЧА-ПӐЧА САССИ:
Мӑн асанне! Эпир уя каятпӑр!
Аннесемпе хурал вӑййи вылятпӑр!

МӐН АМА:
Ача-пӑча аслин йӗрне пусать. 
Выляччӑрах -  вӑййи килсен усса.
Ман лӗчӗк чух тетти те урӑхлаччӗ -  
Эп хам та ӗлӗк урӑх хӗр ачаччӗ...

Хӗрхӳ кулӑпа кулать.
Шӑпа хӑех вӗрентрӗ улшӑнма:
Хӗвел хӗртсен хӗрме, шӑнтсан шӑнма 
чун манчӗ тахҫанах -  ҫич ют сӑнни 
ҫитсе амантрӗ сар хӗвел сӑнне.
Сап-сар хӗвел чӗл-чӗр юнпа хӗрелчӗ! 
Мӑнтарӑн! Мӗнешкел ачаш хӗвелччӗ!.. 
Сар ҫу пек чӗлхемре -  сар пыл пек сипӗ! 
Сар хӗвеле тавӑрмасан -  вӑл типӗ...

Миҫе ҫулта-ши эл? Тӑн ҫирӗп,
Шӑл пур-ха -  мӑйӑр катса ҫирӗм...
Этем пурнать ҫанталӑк ҫавринче,
Ун ҫемминчен тухма ан пар, тӗнче!

Ҫӗртен иртсен ҫухатрӑм ҫул шутне. 
Тытса чараймӑн вӑхӑтӑн утне...
Мӗн тӳснине йӑлтах аса илсессӗн,
Куҫ хуралса килет тӗнче пӗтессӗн. 
Хура-шурне тутантӑм мӑй таран!
Эй, пурнӑҫӑм, манран ӑҫта таран?
Вӗҫне тухсан каҫалӑкӑм йӑранӗ 
Ҫамка ҫине ҫырни йӑлтах вуланӗ... 

(Ачасен шӑв-шавӗ илтӗнсе каять.)

Каллех ҫич ют эшкерӗ ҫывхарать!
Тӳпе хӗрри хӑратмӑш пек хура!
Пушар! Тӗнче ҫунать! Ку -  вилӗм каҫӗ! 
Пирӗннисем хыҫран пырса ҫапаҫҫӗ!

Мӑн Ама пӳлӗхҫе пуҫ ҫапма чӗркуҫленет. Пушар 
ҫути пӗтӗм тавралӑха ҫутатать. Чуна ҫӳҫентерсе хура 
мӗлкесем ташлаҫҫӗ, вӗсем ҫын кӳлеписене ҫаврӑнса 
пӗр-пӗрне вӗлерме пуҫлаҫҫӗ. Тытӑҫу. Кӗрлев, лашасем 
кӗҫенеҫҫӗ, ачасем йӗреҫҫӗ...

МӐН АМА:

Тӗнче ҫунать! Ҫӗр чӑмӑрӗ ҫунать!
Шалта вӑл вӑрттӑн тахҫанах ҫунать! 
Ахрат ҫырмиллӗ ахӑр самана!
Ҫыран хӗрри халь-халь юхса анать...

Сасартӑк пӗтӗм тавралӑх шӑп пулать. Тӳнсе каяс пек 
ывӑннӑ Элпану суранӗсенчен юн юхтарса килсе тухать.

МӐН АМА (асӑрханса):
Ӑҫта ытти ама ҫынсем?

ЭЛПАНУ (илтмен пек):
Ӑҫта, ӑҫта ачамӑрсем?!.

МӐН АМА (хыпаланса ӳксе):
Хурах вӑрларӗ-ши? Эй, Турӑ!
Элле, йӑха пушар тӗп турӗ?..

Иккӗшӗ те вӑйран сулӑнса лӗпсӗрех ҫӗре ӳкеҫҫӗ.

Пӗрремӗш пай вӗҫӗ 

ИККӖМӖШ ПАЙ

Пӗрремӗш курӑну

Ама ҫынсен пухӑвӗ. Пурте тискер сӑнлӑ.

ЭЛПАНУ:

Йӑх малашне ҫухатрӑмӑр апла... 
Ачасене вӑрларӗ, мур ӑрачӗ!
Те несӗлсем ҫӳлтен хӑяв яраҫҫӗ,
Те Турӑ тӗрӗслет пире ҫапла...

Е сутӑнчӑк ӗҫлет калпай пек вӑрттӑн?! -  
Чӗрем тапать сисчӳллӗн те

кӑрт-карттӑн. 
Этемшӗн ҫыпӑх, илӗртмӗш чылай, 
Нумай сӗнксе ҫӳрерӗмӗр ҫил май.
Ҫиле ҫурса утатпӑр малашне!
Ачаш та вӑйсӑр, йӗрмӗш таврашне 
халех ӳксе юлма хушатӑп.
Сӑмахӑм -  хӗҫ, эпех хуҫа тӑк.

ШЕРПЕНЕС:

Эсех хуҫа, вӗри ҫар пуҫӗ -  эс,
Татса калатӑп -  паттӑр Шерпенес.

ЭЛИМЕ:
Санпа эп хатӗр чӑнлӑхшӑн вилме.
Татса калатӑп -  паттӑр Элиме.

Ӳтри хевте, чун-чӗрери хӑват 
Тӑват енне тӑватӑ ҫул тӑвать.
Суйлар лӗрне -  чӑн ирӗклӗх ҫулне!
Кам пирӗн майлӑ -  Элпану ҫумне!

Хӗрккесӗр пуҫне пурте Элпану ҫумне пырса тӑраҫҫӗ.

ХӖРККЕ:
Мӗскер вӑл -  чӑнлӑх? Уншӑн пуҫ хума 
Ухмах алне хӗҫ тыттӑр! Пуш сӑмах!
«Эп Турӑшӑн вилем!» теме юрать,
Турри хӑй мӗншӗн шӑл йӗрсе тӑрать?
Ан тив, ачасене вӑл ҫӑлтӑр!
Ҫӳлте, ҫӳлтех-ха манӑн ҫӑлтӑр!
Эсрел хӗвне пуҫа кайса чикме,
Каҫарӑр та, Хӗрккен мими типмен!

ШЕРПЕНЕС:
Хӗркке! Ытла та намӑссӑр-ҫке эс.
Келе! Ҫак ҫылӑха епле тӳсес?

Турӑран каҫару ыйтса ик аллине ҫӳлелле йӑтать.

ХӖРККЕ:
Пурах тӑк чӑнлӑх -  Турӑ пулӑшать. 
Ытахальтен мӗн пӑлхатас ӑша?

ШЕРПЕНЕС:
Йӑх ҫӑкӑрне харап тӑвать, айван. 
Несӗлӗсен пилне ӑнланайман...

ЭЛИМЕ:
Ахаль каҫартӑмӑр ӑна:
Вӑл ӑмӑрт мар... шӑна кӑна!

ШЕЛЕПИ (мала иртсе):

Эс мар-и сутӑнчӑк, Хӗркке?!

ХӖРККЕ:
Чипер калаҫ эс, чиперкке!
Ҫӗртен хӑра, шывран хӑра!
Ҫап-ҫамрӑк, пӑх-ха -  ахӑрать!

ЭЛПАНУ:

Хӗвел ҫине пӑхса тупа ту-ха!

ХӖРККЕ:
Ҫук-ҫук! Мӗнле сутам-ха эл йӑха?
Ача пулсан, ача йӑтса калаттӑм:
Таса ман чун, Хӗвел! Ҫӳлти хӑватӑм!..

ЭЛПАНУ:

Ан йӑралан, Хӗркке, мӑнаҫлӑ пул.
Таса пулсан -  таса чӗреллӗ юл.
Чӗрӳ таси, аллу таси аван-ха,
Хӑш чух шухӑшупа та ҫӗре ан-ха!

ШЕЛЕПИ:
Эс мар пулсан -  пуласлӑха кам ҫӑлтӑр? 
Эп мар пулсан -  ачасене кам ҫӑлтӑр? 
Пин ҫул упрайнӑ чӗвӗл чӗлхенне 
Эпир татар-и чӗрӗ хӗлхемне?

Ҫак ҫылӑха хама илсен -  ҫӗр ҫӑттӑр!
Вӗри юна пин ҫуллӑх пӑрӗ шӑнттӑр! 
Куҫран кӳтсе пӑхаҫҫӗ ҫӗртисем,
Куҫран кӗтсе пӑхаҫҫӗ ҫӳлтисем!

ЭЛПАНУ:
Килессисем! Килес ӑру асамӗ!
Сана шанса ҫавра кулач касам-и?

Ҫӑкӑр касса ҫыртать.
Тӑшман хӗҫҫи ан виттӗр тӑхӑма -  
Ама пуҫла ҫар тумӗ тӑхӑнар.

Ама ҫынсем пӗрремӗш хут чӑн-чӑн ҫар тумӗ тӑхӑ- 
наҫҫӗ. Малтанхинчен вӑл аркӑсӑр пулниле тата хӑш-пӗр 
хушма пайсемпе уйрӑлса тӑрать.

Ама ҫынсем ҫар ташши ташлаҫҫӗ.

Иккӗмӗш курӑну

Тӑвӑл тулхӑрать. Таймас пӗччен.

ТАЙМАС:
Эй, ҫеҫен хир! Тусем! Вӑрман! 
Чун-чӗремри пӑлхавлӑ тинӗс! 
Эп ҫав хӗре тупмашкӑн тивӗҫ. 
Тупаймӑп -  хӑрӗ кӑкӑр ман... 
Тупаймӑп -  типӗ тӗпсӗр тинӗс, 
Арпашӗ йӑлт; шыври, ҫӗрти... 
Пулинччӗ шанчӑк! Йӗп ҫӑрти! -  
Ун витӗр утӑп сана хирӗҫ.

52



Таймас йывӑҫсем хыҫне йӑпшӑннӑ Ама ҫынсене 
асӑрхамасть.

Эс ҫывӑхрах -  туять ҫан-ҫурӑм,
Сисет чӗре, ҫуйханнӑ юн.
Епле вӗҫмесӗр чӑтӗ чун? -  
Ҫӗр ҫук ҫӗрте ҫул уҫрӑм, Турӑ!

Мӗнле хӑват ку? -  Вӗҫсӗр туртӑм,
Вут куҫунтан пӑхас килни,
Пӗр самантра ҫӗр хут вилни!
Эс тӗнчере пуртан юп куртӑм.

Ҫак телее тата кам патӑр?..
Выҫ кашкӑр пек улас килет!
Пур усала ҫӗнес килет!
Сан умунта эл -  хӗҫсӗр паттӑр...

Тӗттӗмлӗхрен Ама ҫынсем вирхӗнсе тухаҫҫӗ. Тай- 
мас хӗҫне ҫӗклесе те ӗлкӗреймест, ӑна ҫавӑрса илсе 
ҫыхса пӑрахаҫҫӗ.

Виҫҫӗмӗш курӑну

ЭЛПАНУ:
Тӑшман хаяр, тӑшман чӗресӗр. 
Унпа йӑваш пулмарӑр эсӗр. 
Чапа ҫӗклер ютта ҫӗнсе. 
Маттур! Чӑн-чӑн Ама ҫынсем!

(Таймас енне пуҫне сӗптсе)

Ку ҫич юта хӑрушӑ сут кӗтет!
Ун тӑмхине курсассӑн чун кӳтет.
Ҫак йӑх тӗп турӗ пирӗн арсене.
Ун чух шыв мар, юн тулчӗ варсене, 
Ҫук, куҫҫуль мар, юн тулчӗ куҫсене! 
Халь вӑхӑт урӑх -  тавӑрма чӗнет. 
Ҫӗр ҫул лек иртрӗ чӗрӗк ӗмӗр. 
Халаллӑ тум -  ҫав вӑрҫӑ хӗмӗ...

ЭЛИМЕ:

Сив нӳхрепе каяс та пӑрахас!

ШЕРПЕНЕС:

Чи ҫирӗп хӗр сыхлатӑр хураха!

ЭЛПАНУ (ҫӗнӗрен хаярланса):
Тӑхта! Дшра вӑранчӗ кив кӑралӑх -  
Хам аллӑмпа куҫне чавса кӑларӑп! 

(Хӑй тӗллӗн)
Ҫук... Темскер шалтан тытса чарать.. 
Вӑл -  ман чура, эп -  Турӑшӑн чура...

ХӖРККЕ:

Епле юмарт, тӗреклӗ ку хӑна!
Тен, нӳхрепчен хӗве хупар ӑна?
Йӑха тӑсмашкӑн сывӑ вӑрлӑх кирлӗ, 
Пӑхатӑп та, ку пит кӗрнек ӳт-тирлӗ.

ЭЛИМЕ:

Юрру шав аскӑнлӑх пирки.

ШЕРПЕНЕС:
Ялан ҫав шухӑш сан, Хӗркке!

ХӖРККЕ:
Паллах ҫав шухӑш -  пӗр тӗллев пулсан; 
Ҫӗн ӗмӗршӗн ман юн, малашшӑн -  ҫан. 
Хӗрсем ма хӗсӗр? Ма хура ану?
Сан ҫылӑху ҫак мар-и, Эллану?

ЭЛПАНУ:
Шӑплан! Чар юплӗ чӗлхӳне!
Тасалӑха ан хур йӳне!
Ача тума ҫитмен-ха вӑхӑт -  
Тӑшман сӑнни чараксӑр сӑхӑ.

Ал сулӑмӗпе Таймаса кайса хупма хушать.

Тӑваттӑмӗш курӑну

Ҫур ҫӗр иртнӗ. Тӳпене кӑвак ҫут капашасшӑн. Ше- 
лепи хуралта тӑрать.

ШЕЛЕПИ:
Хивре кунсем хивре ҫӗрпе ылмашрӗҫ, 
Кӗрешӳре суя та чӑн арпашрӗҫ.
Ман чӑнлӑх -  хӗҫ, хӑватӑм -  ухӑ,
Хӑлат пек ҫил ҫунатӑм шухӑ.

Эрне эп чӑлӑм куҫ хупмарӑм,
Ҫак вырӑнтан пӗр шит хӑпмарӑм.

Тӑшман тӳсет-ҫке -  эп те тӳсӗп! 
Килес кунсем тата та йӳҫӗ.

Пиллӗкмӗш курӑну

Таймас тӗттӗм нӳхрепре ларать.

ТАЙМАС:
Хура кунсем хура ҫӗрпе ылмашрӗҫ,
Те ир, те каҫ -  тӗнче йӑлтах арпашрӗ. 
Сӗм тӗттӗмлӗх мана ҫӑтать, ҫӑтать... 
Чунри лушар! Кӑра куна ҫутат!

Сана тӑнчах ҫухатрӑм-шим, савниҫӗм? 
Ӑҫта, ӑҫта уяр кунри ҫав ҫиҫӗм?..
Хам айӑппа ҫаклантӑм ханкӑра.
Пуҫна ан ус, Таймас, ҫук, ан хӑра!

Улттӑмӗш курӑну

Шелепи хуралта. Шӑппӑн юрӑ ӗнӗрлет.

ШЕЛЕПИ:
Чӗнмест тӳпе, вӑл итлеме пӗлет. 
Йӑлтах курать, йӑлтах илтет пире. 
Кӳтсе ҫитсен, куҫҫулӗ вырӑнне 
Тӑкать ҫут ҫӑлтӑр пуҫӑмӑр ҫине.

Ав ҫӑлтӑрсем ишеҫҫӗ ыйхӑра.
Кӳлли шыва кӗмешкӗн йыхӑрать.
Самант кӑна: чӑматӑп та тухатӑп,
Кичем каҫа таса ӳтпе тухатӑп.

Кӗмӗл тумне ним юлми хывать те шыва утса кӗрет. 
Таймас нӳхрепре стенасене хыпашлатъ, тухма май шыратъ.

ТАЙМАС:

Тарас! Ҫапла пӗлми пулас-и?
Вилсен те -  вилӗп ирӗкре!
Тасалтӑр чун ку кирӗкрен.
Тӗнче те -  касмӑк: ун тулашӗ.

Ан пӳл ҫула, йӑваш мӑранлӑх.
Тарас! Тарас! Тарас! Тарас!
Анчах епле-ха уҫтарас?
Йӑтти -  ҫӑраллӑ тимӗр алӑк!

(Шаккать)
Эй, пур-и ҫын? Ҫӳлти хуралҫӑ!
Уҫ! Сар куна курса юлам!
Каятӑл месерле яла!
Ман айӑл ҫук кунсем хурашӑн!

Паҫӑрах нӳхреп таврашӗнче йӑпшӑнса ҫӳрекен 
Хӗркке тухать.

ХӖРККЕ (пӗлмӗше персе, ачашшӑн):

Эй, кам хуҫи ку сӗм тӗрмен?
Тухсам,арсланӑм,питӗрмен!

Уҫать, Таймаса тухма пулӑшать.

ХӖРККЕ (мӑйӗнчен уртӑнса вӗрин пӑшӑлтатса): 

Чӗрӳ таппи епле хӑватлӑ!
Сана аннӳ савма ҫуратнӑ!

ТАЙМАС (ӑна кӑкӑрӗ ҫумӗнчен уйӑрса):

Кам лултӑн эс? Хуралҫӑ-и?

(Тӗттӗм хыҫҫӑн ҫугӑ кун курма ӗмӗтленнӗскер куҫне 
ӗненмесӗр йӗри-тавра пӑхкалать)

Хӗвел ҫалла хуралчӗ-и?

ХӖРККЕ:
Хӗвел хуралӗ малашне!
Унччен... кӗтет пире ӗшне!

(Таймасӑн кӗпине сӳсе илсе айккине ывӑтать.)

Хӗрарӑм ӳчӗшӗн ҫунмалӑх 
Эрне усрать сана ҫак алӑк...

ТАЙМАС:

Хӑп ман ҫумран, вӗре ҫӗлен!
Эс мӗн мӑйран пӑвса ҫӳрен?!

Хӗрккене йӑтса илсе таҫта ҫити ывӑтса ярать.

ХӖРККЕ (йӗрмӗш сасӑпа):

Вӗре ҫӗлен -  эп мар, эп -  акӑш!
Кунта чупса килет ав тахӑш...

Упаленсе кайса пытанать. Ҫарамас Шелепи ҫӳлевӗҫ 
пек чупса килет.

ШЕЛЕПИ:

Те илтӗнчӗ, те туйӑнать...

Хӗркке Шелепи хывса хӑварнӑ ҫар тумне пуҫтарса 
тытнӑ.

ХӖРККЕ (ыттисем илтмелле мар, йӗкӗлтешсе):

«Хурах-хурах! Тӑшман тарать!..»
Ӑна Хӗркке юри тартать.
«Чи паттӑр хӗр»... «Чи шанчӑклӑ пике...»
Халь тин кунта пач урӑхла йӗрке!..

Куҫран ҫухалать.

Ҫав хушӑра Шелепи ҫарамассине пӑхса тӑма- 
сӑр чупса пырса Таймас ҫине сикет. Тискер кӗрешӳ 
пуҫланать.

Нихӑшӗ те ҫӗнтереймест.
Иккӗшӗ те суранлӑ арӑслан пек вӑйран сулӑн- 

нӑ. Таймас, Шелепине палласа илсе ун ҫаралӑхӗпе 
вӗриленсе кайнӑскер, халсӑрланса ӳпне кайса ӳкет. Ше- 
лепи темиҫе утӑмра месерле выртать.

ТАЙМАС (хӑвӑрттӑн сывласа):

Эй, Турӑ пур! Кӗтрет те пур иккен!
Ҫапла каллех тӗл пултӑмӑр, пике!

ШЕЛЕПИ:

Палларӑм элӗ те сана...
Асрах тытаттӑмччӗ сӑнна.
Эп -  Шелепи, ята пытармӑп,
Халь тин санран хӑлаҫ та тармӑп...

ТАЙМАС (Шелепи ҫумне шуса):
Таймас эп, хӳхӗм Шелепи!
Пӳрмен куна тек шеллӗп-и?
Халех вилем, телейӗм, чӑтаймасӑр -  
Ҫак сывлӑша телейлӗн ҫӑтаймасӑр...

Шелепи антӑхса ҫӑлтӑрсем ҫине пӑхса выртать.

ШЕЛЕПИ:
Тӳпе пире сӑнать, Таймас!

ТАЙМАС:
Эп туйнине пӗрех туймасть...

ШЕЛЕПИ:
Тӳпе пин ҫуллӑх пек пӑхать!
Йӑлтах курать -  мӗн пур йӑха!
Халь ҫӑлтӑрсем юмах яраҫҫӗ,
Пире тем каласа параҫҫӗ.

ТАЙМАС:
Ӑса йӑлт анратса ямалӑх 
Темскер пӗлет ҫӳлти аваллӑх! 
Пӗртен-пӗр Ҫӗр те пӗр Тӳпе -  
Утса иртетпӗр кӗтӳпе...
Этем килет те ӑсанать,
Тӳли ҫаплах сӑнать, сӑнать...
Таймас тӗлне асап ярать,
Унтан телей курки ларать...

ШЕЛЕПИ (кӑртах туртӑнса):
Эп хуралта тӑратӑп!
Пӗрремӗш хут... хӑратӑп...

60



ТАЙМАС:
Савни, эп сан тыткӑнунта,
Эп ӗмӗр татмӑп ҫак унка!

Таймас Шелепине ачашшӑн сӗртӗнет. 
Хӗрпе каччӑ пӗр-пӗрне саваҫҫӗ.

Ҫиччӗмӗш курӑну

Хӗркке Мӑн Ама умне Шелепи тумне пӑрахать.

ХӖРККЕ:
Ак сирӗн паттӑр хӗрӗр -  
Ачашлӑр, шеллӗр, йӗрӗр!

МӐН АМА:
Вӗлерчӗҫ-им Шелепине?..
Пӗчченҫӗ вӑл ҫӗре, пине 
тӑратчӗ! Харсӑр та хӑюллӑ -  
Кӑмӑлӗпе хӑй чӑн-чӑн Улӑп.

ХӖРККЕ:
Ҫук, Улӑп мар текех -  кӑпшанкӑ! 
Пухса ҫӳреттӗм те вут-шанкӑ, 
курах каям: ама ҫар тумӗ...
Хӑйне кӑтартӑр-ха ак -  тунӗ.

Хурал тӑма мана шанмарӑр,
Халь намӑс-симӗс курса ларӑр:
Вӑл асрӗ тыткӑнри арпа!
Ун хыҫҫӑн тартрӗ Мӑн варпа.

МАН АМА:

Чӗлхӳ ҫинчен ҫӑпан ан кайтӑр.
Мӗскер пайлас -  пӗр тан-ҫке пайтӑр! 
Ҫӗклес чухне лӗрне-пӗри 
ҫӗрпе танлаштаран юри.

ХӖРККЕ:

Чӑн-чӑн сӑмах! Хӗвел те Уйӑх!
Чунра тӳсме май ҫуккӑ хуйӑх...
Ята ярать ясар ама!
Хушал пурне те калама!

МАН АМА:

Хушма тӑхта! Хушатӑп эпӗ!
Йӑхра хухман-ха чап-хисепӗм.

Кавал кӑшкӑртать. Элпанупа ҫумӗсем васкаса 
кӗреҫҫӗ.

ЭЛПАНУ:

Мӗнле усал хыпар тата?

ШЕРПЕНЕС:

Пӗччен кичем пуль Ыр Ватта?

МӐН АМА:

Кичем ларма питех памаҫҫӗ.
Халех пуҫтарӑр йӑх канашӗ.
Нӳхрепӗр пушӑ! Чӑрсӑр ар 
тарма май тупнӑ. Тавӑрар!

Элимепе Шерпенес тухса каяҫҫӗ. Хӗркке вӗсем 
хыҫҫӑн лӗпӗстетет.

ЭЛПАНУ:
Кавал сасси чуна ҫуратчӗ.

МӐН АМА:
Йыхравӗ ун -  ҫапӑҫураччӗ,
Анчах хӑрушӑ хыпара 
мӗнле ҫӑтса юлам пыра -  
йӑлтах кавал сасне куҫартӑм.

ЭЛПАНУ:
Ку -  вӑйӑ мар, ку -  вӑйлӑ ҫар тӑк,
Ҫарти йӗрке -  мӗн пур ҫӗрте,
Кавал чуна сисчӳ кӗртет.

МӐН АМА:
Сисчӳ кӗме сӑлтавӗ лур;
Тасан упран та -  айӑп кур... 
нӳхреп ҫӑри арканнӑ, кинӗм,
Ҫич ют хӗре чӗр мӑшкӑл кӳнӗ...

ЭЛПАНУ:
Шелепине ҫӗнен ар ҫук!
Мура апла вӑрҫу-харҫу,
Мура хальччен чӑтни-тӳсни -  
Ман хӗр ар чухлӗ те ӳсмен!..

МӐН АМА:
Малтан эп хам та ӗненмерӗм.
Ӑна ар ҫӗннӗ пулӗ терӗм.

Ҫӗнмен пуль ҫав, астарнӑ пуль... 
Хӗрккен самант типмест куҫҫуль. 
«Ак тумӗ» тет, «Ҫараччӗ» тет, 
«Асар-писер асаҫҫӗ» тет...

ЭЛПАНУ:

Ӗнен Хӗркке павранине -  
Тӑваткӑлли ҫавракине 
ӗнентерейӗ куҫкӗрет,
Суйма пултарӗ тӗкӗре!

МЛН АМА:

Апла мӗн-ма ӑна шеллетӗн?

ЭЛПАНУ:

Эс ху пурне те ма пиллетӗн? 
Улшӑнасса шанатпӑр мар-и? 
Сӑваплӑ терт те пӗр тӗллев 
пуҫтармалла пек пӗр тӗвве.

Ама ҫынсем ут тӗпӗртеттерсе килни илтӗнет.

МЛН АМА:

Пӗрле тарман-ши ик хӑлат?

ЭЛПАНУ:

Пулма пултарайман халап!

МӐН АМА:

Пулать ун пек! Хампа та пулнӑ,
Чун тӗпӗнче ҫути те юлнӑ...

Тахҫан-авал, яш чух, эккей,
Юна лӑлхатнӑччӗ Шерккей...
Шанми пулсассӑн юмаха 
Хӑй пурнӑҫ йӑлтӑр! йӑмӑхать.

Ама ҫынсем кӗреҫҫӗ. Хӗркке Шелепине турткаласа 
пырать.

ХӖРККЕ:
Ҫак аскӑна халь кам каҫарӗ?
Кала, ӑҫта ют йӑхӑн арӗ?
Мӗн-ма пӗрле тухса тармарӑн? -  
Ютра пулаттӑн чаплӑ арӑм.

МӐН АМА:
Ку камӑн тумӗ, Шелепи?

ШЕЛЕПИ (ҫирӗппӗн):
Ку -  манӑн тумӑм, Мӑн Ама.

МӐН АМА.
Ҫак чыссӑра эп шеллӗп-и?
Выҫ кашкӑр пек ку шӑлламас!

ХӖРККЕ (Шелепине).

Юхха та сутӑнчӑк ама!
Епле чӑтса тӑрать-ши ҫӗр?
Мулна луҫтар та ытама 
ҫӑвар уҫмасӑр вырт та ҫӗр!

(Мӑн Амапа Элпанӑва).

Мана шанмарӑр курӑнать.

Мана шанми пулнишӗнех 
мӗн пур ӗҫ-пуҫӑр пуранать!
Ванать тӗнчемӗр, ишӗлет!

ЭЛПАНУ:
Ан йӗрӗнтер! Ахаль те тӑвӑр 
чун-чӗрене!..

МӐН АМА:

Кама вӑрҫас?
Ҫак Мӑн ҫула суйларӑр хӑвӑр,
Ҫӗрле ҫӑрса туптарӑр сас.
Шывра ҫунса вутра йӑл илтӗр, 
Ҫӗклентӗр ӑмӑрт пек ҫӳле...
Ӑҫтан хӑват? Хӑват вӑл -  пил-тӗр,
Ҫил ҫуната лилли кӳлет!

ЭЛПАНУ:
Пӗччен хӑварӑр халь мана...
Куҫран пӑхам ҫак амана!

Ама ҫынсем Мӑн Амана чыслӑн ҫӗклесе тухаҫҫӗ.

Саккӑрмӗш курӑну

ЭЛПАНУ:

Ӗненейместӗп сӗмсӗр Хӗрккене! 
Ниҫта кайса кӗме пӗлмен енне 
Пуҫа чикес теп ҫак йӑлла...

ШЕЛЕПИ:

Ҫарта пулман кун пек йӑла.

ЭЛПАНУ:
Ҫарта лулман асас йӑла та!
Ҫарта пулман сутас йӑла та!

Шелепи Элпану умне ӳкет, урисене ыталаса йӗрет.

ШЕЛЕПИ:
Анне лек пултӑн маншӑн эс.
Аппа пек пулчӗ Шерпенес.
Элимене те лит юратрӑм,
Эп сирӗн пек пулмашкӑн картрӑм.
Анчах... Анчах та пулаймарӑм...
Ют йӑх каччишӗн халь эп -  арӑм.

Элпану ӑна ура ҫине йӑтса тӑратать.

ЭЛПАНУ:
Чӑнах апла?!.
Чи шанчӑклӑ пике!
Ҫапла пӗҫертрӗ ман пите!

Шелепи ун аллинчи йӑлла карт туртса илет.

ШЕЛЕПИ (хӑй тӗллӗн пек):

Ҫакхатӗр й ӑ л ӑ - маншӑн... Маншӑн мар! 
Ман юрамасть яланлӑх шанк шӑнма...

Каллех Элпану умне ӳкет.

67



Каҫар! Ҫав паттӑр каччӑ 
Мана чӗр мӑшкӑлтан ҫӑлсаччӗ... 
Тавӑруран тӑмарӗ хӑраса.
Эп, тимӗр чунлӑ чӑрсӑр хӗр ача,
Ана ун чух тӗп тӑваймарӑм.
Шӑпа-ши ку?.. Халь уншӑн -  арӑм...

Шерпенес, Элиме, Хӗркке Таймаса илсе кӗреҫҫӗ.

ХӖРККЕ:
Эс арӑм мар -  айсарӑм!

ЭЛПАНУ (ӑна хӑвӑрт пӳлсе):

Сана чӗнме хушман!
Пач урӑх шухӑш ман.

Элпану ҫумӗсем пӗлсе ҫитнӗ ал сулӑмӗпе вӗсене 
тухма хушать.

ЭЛПАНУ:
Калаҫӑр!
Таркӑна сӑмах.

ТАЙМАС (Шелепине):

Савниҫӗм! Сансӑр юлсанах 
Ӑнлантӑм: чунӑм суккӑр,
Тарнин усси те ҫуккӑ...

ЭЛПАНУ:

Мухтав ҫакна чухлакана!
Пире хӗҫпе юна кӑна -

Хӗҫҫӳ хӑвна ҫурса антарӗ,
Тӗп пулӗ пур тӗнче ханттарӗ!

Ак хӗҫ сана. Малтан ӑна,
Унтан касса вакла хӑвна.

Таймаса хӗҫ тыттарать. Таймас хӗҫне илет те ҫӗре 
тӑрӑнтарса лартать.

ТАЙМАС:

Ҫӗре кассан -  юн тухӗ ҫӗрӗн,
Ҫав юнпала ӳте сӗрем,
Тупа туса ҫерем ҫием:
Сана саватӑп, Пӳлӗх хӗрӗ.

ШЕЛЕПИ:

Вакла мана, савни, эп хатӗр.
Чӳкри парне пулса вилем!
Юнпа пӗвенӗ те элем -  
Ман ҫарӑм чӑн тӗсне ҫухатӗ...

ЭЛПАНУ:
Эс вилниле хӗвел сӳнмест.
Тӗнче арканӗ тетним эс?

(Кӑкӑрне ҫапса)

Кунта, кунта тӗнчӳ арканнӑ!
Элле йӑхун антне эс маннӑ!

ТАЙМАС:

Шелепине ан айӑпла.
Ӗҫ-пуҫ пуҫланчӗ ак ҫапла:

Хӗркке мана тартасшӑн пулчӗ,
Вӗре ҫӗлен пулса йӑл кулчӗ.
Эп тӗртсе ятӑм та ӑна 
Каллех ҫаклантӑм тыткӑна:
Хурал шыва кӗмешкӗн аннӑ,
Шӑв-шав илтсе унта васканӑ.
Хал лӗтиччен кӗрешрӗмӗр вара.
Вӑл ларӑнмарӗ вӑй питти ара!
Унтан... палларӑм эп хӗре -  
Хӑтарнӑччӗ ӑна пӗрре...

Пӗрле тарасшӑнччӗ -  пымарӗ:
«Кунта, -  тет, -  манӑн йӑх тымарӗ». 
Нумай ҫӳрерӗм вӑрманта,
Ак килтӗм: ӑраскал кунта.
Вилни те, лурӑнни те лӗр 
Манла пулмасть пулсан ҫак хӗр.

ЭЛПАНУ:
Суя! Кама шанас?
Кам куҫӗнчен пӑхса канас?!
Юрать, ҫич ют, ӑнлантӑм эл сана.
Хам аллӑмпа тытса ҫурам сӑнна!

Элпану Таймас тумтирне пӗр сулӑмпа ҫурса анта- 
рать те сасартӑк ун хырӑмӗ ҫинчи тем пысӑкӑш хура тур 
паллине асӑрхаса каялла чакма пуҫлать.

ЭЛПАНУ:
Эй, Турӑҫӑм! Тата мӗн кӑтартан?
Чӗрем тухса тарас пек кӑкӑртан...
Ӑҫта ярса пусам? Мӗскер тӑвам?
Е куҫӑма пӑсать-ши куҫ пӑван...

ШЕЛЕПИ (Элпанӑва ӳкесрен ярса тытса): 
Мӗн пулчӗ, Элпану аппа?

ЭЛПАНУ:
Ҫак пирчемен чӗр асаппа 
Эп чӗрӗк ӗмӗр пурӑнатӑп.
Ҫук чух та пур пек курӑнатӑп...

ШЕЛЕПИ:
Мӗнле, аппа, ҫук чух -  пур пек?..

ЭЛПАНУ:
Сана ҫакна курма пӳрмен.
Шӑп чӗрӗк ӗмӗр каялла 
Тӑшман... вӗлерчӗ ывӑла...
Унпа пӗрле эп хам та вилтӗм... 
Чул пек чунпа йӑхран пил илтӗм: 
«Тек вилмӗп эпӗ, чӗр виле, 
Ачамшӑн тавӑрма пилле!..»

Хальхи пек уҫҫӑн астӑватӑп:
Эп ӳкрӗм ут ҫинчен... Тӑрасшӑн - 
пултараймастӑп... Ант тӑватӑп... 
Ачам тухать... Умра -  ун ашшӗ...

Ҫук, ашшӗ марччӗ вӑл. Тӑшман. 
Те туйӑнать, те чӑн тӑрать...
Лна чӗнсе алла тӑсман,
Тӑссан та -  йӑлӑнтӑм Турра.
Ача ҫуралчӗ! Ывӑл! Йывӑр...
Ман майлӑ пулчӗ кӗр ӗшни...

71



Ӳссессӗн, терӗм, ырӑ-сывӑ 
Вӑл йӑхшӑн тухӗ кӗрешме.

Сунни лулмарӗ... Утлӑ талӑр 
ҫил-тӑвӑл евӗрлӗ куна 
килсе таптарӗ тапӑр-тапӑр...
Асра пӗр тур палли кӑна...

ТАЙМАС:
Анне! Аннеҫӗм!..
Эллану апла...
Таймас-ҫке эп. Чӑн чӑвашла ятпа 
ҫӳретӗп йӑх ятне пӗлмесӗр.
Ик куҫӑма та уҫрӑн эсӗ!

Амӑшӗпе ывӑлӗ уйрӑлми ыталанаҫҫӗ.

ТАЙМАС:
Эс, Шелели, мӗскер тӑратӑн,
Телей -  сап-сар, инкек хура тӑк!
Те чун туртать, те юн та -  
Ялан эп туртӑнтӑм кунта.

Шелепи те вӗсене ыталать.

ЭЛПАНУ:
Тискер шӑпа! Мӑнтарӑн ӑраскал!
Лҫта -  сехмет, ӑҫта чӑн ӑрӑс халь?.. 
Халь тин мана мӗн-ма кун пек телей? 
Хавасланасчӗ -  кӑмӑл ҫӗтӗлет...

Эс ӳснӗ -  кӑкӑр ҫитереймӗп 
сана ҫумма чӑмӑртаса.

Ҫимен сӗтӳ, шӑпун терменӗ 
Ертсе ҫӳреччӗр ҫул туса...

Пехил парам та ӑсатам,
Шӑла ҫыртса йӑлтах ҫӑтам...

Таймаспа Шелепи ун умне туйри пек пил илме 
чӗркуҫленеҫҫӗ.

ЭЛПАНУ:
Вӑрман пек пуян пулӑр,
Уй-хир пек аслӑ пулӑр,
Усала тӳртӗн ҫӳрӗр,
Ырра хирӗҫ ҫӳрӗр.
Иккӑн выртса виҫҫӗн тӑрӑр.

Таймаспа Шелепи тӑраҫҫӗ, Элпанупа ыталанса уй- 
рӑлаҫҫӗ. Элпану аллине сӗлтсе тӑрса юлать.

ЭЛПАНУ:
Пӳрмен телей -  пӳрмен хӗвел...
Тек пӑр татки шӑнтмасть хӗве...

Элимепе Шерпенес кӗреҫҫӗ.

ЭЛПАНУ:

Пурин те пур шӑпа шалчи:
Эп мар, эп мар элчел элчи...
Тӑван юнпа алла хӗретмӗп,
Тӑван ҫӗрпе ютта ҫӳретмӗп.

ШЕРПЕНЕС:

Эс тӗрӗс турӑн, Элпану:
Лсу-тӑну -  сан ылтӑну.
Хӑйсен ҫӑкне хӑйсем ҫӗклеччӗр, 
чӳклес тесен -  чунне чӳклеччӗр!

ЭЛИМЕ:
Мӗскер тума хушан, ҫар пуҫӗ?
Пуҫсем вӗри, кунсемӗр йӳҫӗ...

ЭЛПАНУ:
Ачасене тавӑрмаллах!
Танмарлӑх луласси паллах.
Чеелӗх, ӑс, асам тӑваслӑх -  
Пӗр сӑмахпа, чӑн-чӑн чӑвашлӑх 
пулӑшаканччӗ ҫӗнтерме.
Ҫӳлте курал йӑх ҫӑлтӑрне!
Уша лире упрать, ҫӑлать,
Вӑл кӑтартать умри ҫула.

Унччен те пулмасть, Хӗркке Таймас ӳтне йӑтса 
кӗрет, ӑна Элпану умне пырса пӑрахать.

ХӖРККЕ:
Мухтав пӗтевӗ ҫак мӑйран!
Йӑтса ҫитертӗм Мӑн уйран:
Хӑй куҫӗпе курмасӗр виллине 
ӗненмӗ терӗм эп паттӑррине!
Лешне тытса ӗлкӗреймерӗм.
Ҫӳлевӗҫ лек вӗҫет, мур хӗрӗ!

Элпану тӑм кӳлепе пек хытса каять.

ШЕРПЕНЕС:
Эс ма хушман ӗҫе тӑватӑн?!
Тата чыслав кӗтсе тӑратӑн!

ЭЛИМЕ:

Ман шутӑмла, мӑнаҫ ҫар пуҫӗ,
Ахальтен мар «ылмаш» ун куҫӗ!
Ан чар кӑна, ик куҫӗн шӑрҫине 
Чавса кӑларӑп ывӑҫӗ ҫине!

Хӗрккен ҫӑварне ан кӑшкӑртӑр тесе урлӑ ҫыхса хурать.

ЭЛПАНУ:

Чаратӑп! Икӗ чакӑр куҫ,
Ик ал-ура, пӗр ӑслӑ пуҫ...
Анчах та икӗ кӑкӑрне те 
ӗнтес!
Хӑйне пит хӗрхенетӗп;
Хушатӑп кӑларса ямашкӑн -  
Ун пек ассах ҫӳреймӗ аскӑн.

Чылай каҫартӑм ун ӳтне -  
Ҫитет! Ашапатман патне!

Ҫапкалашма пикеннӗ Хӗрккене ҫавӑтса тухса 
каяҫҫӗ.

Элпану Ама ҫынсене пуҫтарнӑ.

ЭЛПАНУ:
Ачасене хӑтармаллах -  
Эпир сӗм суккӑр та чӑлах 
Умри яваплӑхран тарсан! 
Хатӗрленер хаяр вӑрҫа! 
Малашлӑха капла ҫул ҫук.
Ҫак талхӑра та Мӑн Улшу 
тесе ят парӑпӑр вара.
Малтан ярса тытар вӑрра!

Ҫирӗппӗнех ҫакна калам -  
Ку пултӑр сирӗншӗн халал:
Ман кӗмӗл тумлӑ мӑн ҫарта 
Никам ан лӗлтӗр ӑншӑрта.
Вӑрҫа тухар сӑвапшӑн, чысшӑн, 
Тулли тивлетшӗн те мал йышшӑн! 
Асӑрханма «чир-амакран»
Пӗр кӑкӑра ӗнтес кӑкран!

(Пурте ахлатса яраҫҫӗ)

Ку чух хӑрушсӑрлӑх лаха -  
Асса ан кӗрӗр ҫылӑха.
Кӑрал ҫакма та меллӗ пулӗ.
Ҫапла ама ҫынсен чӑн ҫулӗ.

Ашапатман хушнӑ ӗҫе пуҫӑнать.

Тӑххӑрмӗш курӑну

Вӑрҫӑ пырать: Ама ҫынсем вӑрланӑ ачисене 
ҫӑлассишӗн кӗрешӗве тухнӑ,

ХӖРККЕ:
Эй, Элпану! Ылхан сана!
Эп ертсе килтӗм тӑшманна!
Чӗр юншӑн -  юн! Кӑлар пуҫна!
Эп ҫӗнтерӳ юрри пуҫлам!

Хаяр кӗрешӳре унӑн сассине никам та илтмест. 
Кӗтмен-туман ҫӗртен вӑл Туймӑрсана курах каять.

ХӖРККЕ:

Эй, Туймӑрса! Эсех-и ку?
Тӗл пулаймаҫҫӗ тупа ту -  
Эпир тӗл пултӑмӑр, хӑлатӑм!
Чӗнми ан тӑр, мӗскер калатӑн?

ТУЙМӐРСА:
Хӗрккеччӗ-и яту, пӑтранчӑк?
Сана курсан вӑй-хал лутланчӗ!

ХӖРККЕ:
Пӑлханнипе, савниҫӗм! Кил!
Сан кӑкӑрушӑн хӗр ҫамки!
Сана кӗтсех яш ӗмӗр иртрӗ,
Тинех кӗлле ыр Турӑ илтрӗ...
Хӑямата вӑрҫи-харҫи -  
Эп халӗ юрату тарҫи!

Вуннӑмӗш курӑну

ТУЙМӐРСА:
Сан ултавна чӑна хума 
Нихҫан та кӑмӑлӑм пулман!

ХӖРККЕ (тарӑхса):
Ҫалла-и эс? Ултав мӗнне 
лӗлетчӗ сан тӑван аннӳ!
Йӑху пӗлет эс сутӑнчӑк арне!
Пӗр маншӑн ҫеҫ эс -  чи ӗлккен ларне.

ТУЙМАРСА:

Ҫӗлен! Епле пӑрать вут хӳрине!
Мана каҫарӗ арӑм, йӑх, анне...

ХӖРККЕ:

Аннӳ вилни -  пӗр чӗрӗк ӗмӗр!
Йӑху -  выҫсан та памӗ чӗлӗ!
Кӗтсе илеймӗн каҫару 
Элпануран -  хавшак ҫару!

ТУЙМӐРСА:
Ытла ҫӳле сикен, пӑрҫа!
Ҫапла чикет сана урҫа!

Туймӑрса Хӗрккене сӑнӑпа чиксе вӗлерет.

Вун пӗрмӗш курӑну

Туймӑрса Мӑн Аман килне вӑркӑнса кӗрет. Мӑн Ама 
пӗчченех.

ТУЙМДРСА;
Никам та ҫуккӑ. Ват хӑрпан кӑна.
Ӑҫта ман йӑх? Хӗрсем? Кӗтет хӑна!

(Шӑплӑх)

Хӑлхи те ҫук, чӗлхи те ҫук ват сулнӑн.
Ман Эллану хальччен тен, мӑшӑр тупнӑ? 
Тӗлӗкӗмре те пӑлхатать ӑса!
Епле чиперччӗ те -  паллах, асать!
Илсе каятӑл Ирӗклӗ уя,
Тепре хӑна пухатӑп хам туя!

МӐН АМА:
Сан айунта вӑл урӑх пулас ҫук!
Таса Элпанӑвӑн -  вӗр ҫӗнӗ ҫул!

ТУЙМДРСА:
Кам калаҫать?! Вилме пӗлмен хӗртсурт! 
Хуҫа эп хам килте, ку -  манӑн ҫурт! 
Элланӑву, йӑху, пӗлес килсессӗн,
Чуралӑх тыткӑнра! Туйман-им эсӗ?

Мӑн Ама шӑппӑн та хӑватлӑн ҫӗкленет.

МӐН АМА;

Пӗччен -  лӗр халӑх халӗ эп!
Те чӗрӗ эп? Те вилӗ эл?..
Чӗрем таппи пур чух, тӑшман,
Пуҫра пӗртен-пӗр шухӑш ман.

Мӑн Ама ал тымарне ҫыртса татать те юнне мӑнукӗ 
ҫине сирпӗтме пуҫлать.

МӐН АМА:
Тӑран! Тӑван юнпа шӑварӑн!
Асаннӳне те палламарӑн...

Эп ҫӗнтерӳҫӗ пек вилетӗп...
Тӳпе! Таса, сӑваплӑ эпӗ...

Мӑн Ама вӑйран кайса ӳкет. Вилет. Туймӑрса лаххан- 
ри шыва хӑй тӑрӑх ярса юнран тасаласшӑн. Эллану кӗрет.

ЭЛПАНУ:
Эс кам? Этем-и эс?! Эсрел-и эс?!

ТУЙМӐРСА:

Хӗвелӗм! Элпану!..
Епле ҫиллес...
Сана илме килсеттӗм элӗ.
Чун-чӗререн -  чыспа хисепӗм!

ЭЛПАНУ:
Элчел-им эс мана илме килме?
Санпа кайман, каймастӑп та, мемме!

ТУЙМӐРСА:

Каяр, каяр, ытла ан курнӑҫ,
Унта ҫӑтмах лек манӑн пурнӑҫ!

ЭЛПАНУ:
Ман пурнӑҫӑм -  кунта та тамӑк,
Лери ҫӑтмах пушшех те кирлӗ мар! 
Сӑваплӑн ҫунчӗ ӑшӑмри кӑвар,

Тинех ӑна йӑх-ях кӗртсе таптамӑп!
Вӗлер мана -  эп сан чунна кӑларӑп:
Леш тӗнчене пӗрех пӗртен-пӗр алӑк.

ТУЙМӐРСА:
Ҫук, Элпану, вилме ухмах-им эпӗ?
Халь вӑй питти! Хӗрсем тӗк пек ачаш!
Эс пур, айван: «чӑваш, чӑваш, чӑваш...» 
Хӑсас килет!

(Кӑкӑрне ҫапса)
Ак кам чӑваш тӗрекӗ!

ЭЛПАНУ:
Эй, мӗскӗн ҫын! Арҫын татки!
Ҫуланчӑк тилӗ ӑратти!
Йӑхран тарса ыр ят тӑваймӑн!
Йӑхна сутса телей кураймӑн!

Туймӑрсан пуҫне касса татать. Анчах вӑл Элпанӑва 
чиксе ӗлкӗрет. Иккӗшӗ те тӗшӗрӗлсе анаҫҫӗ.

Вун иккӗмӗш курӑну

Шелепи тухать. Юрлать.

Эп Улӑп йӑхӗнчен пил илнӗ 
Вутра -  хӗрме, шывра -  ҫунма, 
Ҫут тӗнчене савмашкӑн килнӗ 
Чӑваш ятпа, йӑваш чунпа.

Ҫӗр чӗлхине лӗлсен -  кун тулӑх,
Ӗҫре куратӑп пархатар.
Эй, ҫут ҫанталӑк! -  Ҫураҫулӑх!
Хӑв кӗввӳнтен тухма ан пар.

Вара хӗвелӗм те -  ман майлӑ,
Сӳнес пек уйӑх та -  тулать!
Вутра хӗрсе шывра ҫунмалӑх 
Ман халӑх вилӗмсӗр лулать.

Арҫын ачапа хӗр ача, йӗкӗрешсем, «анне!» тесе 
чупса тухаҫҫӗ, амӑшне пырса ҫупӑрлаҫҫӗ.

Эй, ҫӑлтӑр ҫумӑрӗ! Хӑватӑр 
Сукмак лулса ӳкет ҫӗре...
Пӗтме пӳрмен чӗлхем калатӑр:
«Хӗвел ман ҫӑлтӑр -  тӳпере!»

Яш-кӗрӗм карталанса тухать. Шелепипе ачисем 
варрине юлаҫҫӗ.

Чӑваш вӑййи -  тӗнче ҫаври-тӗр,
Хӗвеле май, уйӑха май.
Пин ҫуллӑхсен пушарӗ витӗр 
Умра куратӑп йӑхӑма!

Чарш ав

